
ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -
ಮ್ಪಞ್ಚಮಕಾಣ್ಡೇ  ಪ್ರಥಮಃ  ಪ್ರಶ್ನಃ  – ಉಖ್ಯಾಗ್ನಿಕಥನಂ

ಓ -ನ್ನಮಃ  ಪರಮಾತ್ಮನೇ , ಶ್ರೀ  ಮಹಾಗಣಪತಯೇ  ನಮಃ ,
ಶ್ರೀ  ಗುರುಭ್ಯೋ  ನಮಃ  ।  ಹ॒ರಿಃ॒  ಓಮ್  ॥

ಸಾ॒ವಿ॒ತ್ರಾಣಿ॑  ಜುಹೋತಿ॒  ಪ್ರಸೂ᳚ತ್ಯೈ
ಚತುರ್ಗೃಹೀ॒ತೇನ॑  ಜುಹೋತಿ॒  ಚತು॑ಷ್ಪಾದಃ  ಪ॒ಶವಃ॑
ಪ॒ಶೂನೇ॒ವಾ -ಽವ॑  ರುನ್ಧೇ॒  ಚತ॑ಸ್ರೋ॒  ದಿಶೋ॑
ದಿ॒ಖ್ಷ್ವೇ॑ವ  ಪ್ರತಿ॑  ತಿಷ್ಠತಿ॒  ಛನ್ದಾಗ್ಂ॑ಸಿ
ದೇ॒ವೇಭ್ಯೋ  ಽಪಾ᳚ -ಽಕ್ರಾಮ॒ -ನ್ನ  ವೋ॑  ಭಾ॒ಗಾನಿ॑  ಹ॒ವ್ಯಂ -
ವಁ॑ಖ್ಷ್ಯಾಮ॒  ಇತಿ॒  ತೇಭ್ಯ॑  ಏ॒ತಚ್ಚ॑ತು -ರ್ಗೃಹೀ॒ತಮ॑ -
ಧಾರಯ -ನ್ಪುರೋ -ಽನು  ವಾ॒ಕ್ಯಾ॑ಯೈ  ಯಾ॒ಜ್ಯಾ॑ಯೈ
ದೇ॒ವತಾ॑ಯೈ  ವಷಟ್ಕಾ॒ರಾಯ॒  ಯಚ್ಚ॑ತುರ್ಗೃಹೀ॒ತ -
ಞ್ಜು॒ಹೋತಿ॒  ಛನ್ದಾಗ್॑ಸ್ಯೇ॒ವ  ತ -ತ್ಪ್ರೀ॑ಣಾತಿ॒
ತಾನ್ಯ॑ಸ್ಯ  ಪ್ರೀ॒ತಾನಿ॑  ದೇ॒ವೇಭ್ಯೋ॑  ಹ॒ವ್ಯಂ -
ವಁ॑ಹನ್ತಿ॒  ಯ -ಙ್ಕಾ॒ಮಯೇ॑ತ॒  [ಯ -ಙ್ಕಾ॒ಮಯೇ॑ತ ,
ಪಾಪೀ॑ಯಾನ್ -ಥ್ಸ್ಯಾ॒ದಿತ್ಯೇಕೈ॑ಕ॒ -] 1

ಪಾಪೀ॑ಯಾನ್ -ಥ್ಸ್ಯಾ॒ದಿತ್ಯೇಕೈ॑ಕ॒ -ನ್ತಸ್ಯ॑  ಜುಹುಯಾ॒ -
ದಾಹು॑ತೀಭಿರೇ॒ವೈನ॒ಮಪ॑  ಗೃಹ್ಣಾತಿ॒  ಪಾಪೀ॑ಯಾ -
ನ್ಭವತಿ॒  ಯ -ಙ್ಕಾ॒ಮಯೇ॑ತ॒  ವಸೀ॑ಯಾನ್ -ಥ್ಸ್ಯಾ॒ದಿತಿ॒
ಸರ್ವಾ॑ಣಿ॒  ತಸ್ಯಾ॑ -ಽನು॒ದ್ರುತ್ಯ॑
ಜುಹುಯಾ॒ದಾಹು॑ತ್ಯೈ॒ವೈನ॑ಮ॒ಭಿ  ಕ್ರ॑ಮಯತಿ॒  ವಸೀ॑ಯಾ -
ನ್ಭವ॒ತ್ಯಥೋ॑  ಯ॒ಜ್ಞಸ್ಯೈ॒ವೈಷಾ -
ಽಭಿಕ್ರಾ᳚ನ್ತಿ॒ರೇತಿ॒  ವಾ  ಏ॒ಷ  ಯ॑ಜ್ಞಮು॒ಖಾ -
ದೃದ್ಧ್ಯಾ॒  ಯೋ᳚ -ಽಗ್ನೇರ್ದೇ॒ವತಾ॑ಯಾ॒
ಏತ್ಯ॒ಷ್ಟಾವೇ॒ತಾನಿ॑  ಸಾವಿ॒ತ್ರಾಣಿ॑
ಭವನ್ತ್ಯ॒ಷ್ಟಾಖ್ಷ॑ರಾ  ಗಾಯ॒ತ್ರೀ  ಗಾ॑ಯ॒ತ್ರೋ᳚ - [
ಗಾ॑ಯ॒ತ್ರಃ , ಅ॒ಗ್ನಿಸ್ತೇನೈ॒ವ ] 2

-ಽಗ್ನಿಸ್ತೇನೈ॒ವ  ಯ॑ಜ್ಞಮು॒ಖಾದೃದ್ಧ್ಯಾ॑
ಅ॒ಗ್ನೇರ್ದೇ॒ವತಾ॑ಯೈ॒  ನೈತ್ಯ॒ಷ್ಟೌ  ಸಾ॑ವಿ॒ತ್ರಾಣಿ॑
ಭವ॒ನ್ತ್ಯಾಹು॑ತಿರ್ನವ॒ಮೀ  ತ್ರಿ॒ವೃತ॑ಮೇ॒ವ



ಯ॑ಜ್ಞಮು॒ಖೇ  ವಿಯಾ॑ತಯತಿ॒  ಯದಿ॑  ಕಾ॒ಮಯೇ॑ತ॒
ಛನ್ದಾಗ್ಂ॑ಸಿ  ಯಜ್ಞಯಶ॒ಸೇನಾ᳚
ಽರ್ಪಯೇಯ॒ಮಿತ್ಯೃಚ॑ಮನ್ತ॒ಮಾ -
ಙ್ಕು॑ರ್ಯಾ॒ಚ್ಛನ್ದಾಗ್॑ಸ್ಯೇ॒ವ  ಯ॑ಜ್ಞಯಶ॒ಸೇನಾ᳚
ಽರ್ಪಯತಿ॒  ಯದಿ॑  ಕಾ॒ಮಯೇ॑ತ॒  ಯಜ॑ಮಾನಂ -ಯಁಜ್ಞಯಶ॒ಸೇನಾ᳚ -
ಽರ್ಪಯೇಯ॒ಮಿತಿ॒  ಯಜು॑ರನ್ತ॒ಮ -ಙ್ಕು॑ರ್ಯಾ॒ -
ದ್ಯಜ॑ಮಾನಮೇ॒ವ  ಯ॑ಜ್ಞಯಶ॒ಸೇನಾ᳚ -ಽರ್ಪಯತ್ಯೃ॒ಚಾ
ಸ್ತೋಮ॒ಗ್ಂ॒  ಸಮ॑ರ್ಧ॒ಯೇ - [ಸಮ॑ರ್ಧ॒ಯೇತಿ॑ , ಆ॒ಹ॒
ಸಮೃ॑ದ್ಧ್ಯೈ ] 3

-ತ್ಯಾ॑ಹ॒  ಸಮೃ॑ದ್ಧ್ಯೈ  ಚ॒ತುರ್ಭಿ॒ರಭ್ರಿ॒ಮಾ  ದ॑ತ್ತೇ
ಚ॒ತ್ವಾರಿ॒  ಛನ್ದಾಗ್ಂ॑ಸಿ॒  ಛನ್ದೋ॑ಭಿರೇ॒ವ  ದೇ॒ವಸ್ಯ॑
ತ್ವಾ  ಸವಿ॒ತುಃ  ಪ್ರ॑ಸ॒ವ  ಇತ್ಯಾ॑ಹ॒  ಪ್ರಸೂ᳚ತ್ಯಾ
ಅ॒ಗ್ನಿರ್ದೇ॒ವೇಭ್ಯೋ॒  ನಿಲಾ॑ಯತ॒  ಸ  ವೇಣು॒ -ಮ್ಪ್ರಾ -
ಽವಿ॑ಶ॒ -ಥ್ಸ  ಏ॒ತಾಮೂ॒ತಿಮನು॒  ಸಮ॑ಚರ॒ -ದ್ಯ -ದ್ವೇಣೋ᳚ -
ಸ್ಸುಷಿ॒ರಗ್ಂ  ಸು॑ಷಿ॒ರಾ -ಽಭ್ರಿ॑ರ್ಭವತಿ
ಸಯೋನಿ॒ತ್ವಾಯ॒  ಸ  ಯತ್ರ॑ಯ॒ತ್ರಾ -ಽವ॑ಸ॒ -ತ್ತ -
ತ್ಕೃ॒ಷ್ಣಮ॑ಭವ -ತ್ಕಲ್ಮಾ॒ಷೀ  ಭ॑ವತಿ  ರೂ॒ಪಸ॑ಮೃದ್ಧ್ಯಾ
ಉಭಯತಃ॒ , ಖ್ಷ್ಣೂರ್ಭ॑ವತೀ॒ತಶ್ಚಾ॒ -ಽ -ಮುತ॑ಶ್ಚಾ॒ -
ಽರ್ಕಸ್ಯಾ -ವ॑ರುದ್ಧ್ಯೈ  ವ್ಯಾಮಮಾ॒ತ್ರೀ
ಭ॑ವತ್ಯೇ॒ತಾವ॒ದ್ವೈ  ಪುರು॑ಷೇ  ವೀ॒ರ್ಯಂ॑ -
ವೀಁ॒ರ್ಯ॑ಸಮ್ಮಿ॒ತಾ  ಽಪ॑ರಿಮಿತಾ  ಭವ॒ತ್ಯ -
ಪ॑ರಿಮಿತ॒ಸ್ಯಾ -ಽ  ವ॑ರುದ್ಧ್ಯೈ॒  ಯೋ  ವನ॒ಸ್ಪತೀ॑ನಾ -
ಮ್ಫಲ॒ಗ್ರಹಿ॒ -ಸ್ಸ  ಏ॑ಷಾಂ -ವೀಁ॒ರ್ಯಾ॑ವಾ -
ನ್ಫಲ॒ಗ್ರಹಿ॒ರ್ವೇಣು॑ -ರ್ವೈಣ॒ವೀ  ಭ॑ವತಿ
ವೀ॒ರ್ಯ॑ಸ್ಯಾ  ವ॑ರುದ್ಧ್ಯೈ  ॥  4 ॥
(ಕಾ॒ಮಯೇ॑ತ  – ಗಾಯ॒ತ್ರೋ᳚  – ಽರ್ಧ॒ಯೇತಿ॑  – ಚ  –
ಸ॒ಪ್ತವಿಗ್ಂ॑ಶತಿಶ್ಚ ) (ಅ . 1)

ವ್ಯೃ॑ದ್ಧಂ॒ -ವಾಁ  ಏ॒ತ -ದ್ಯ॒ಜ್ಞಸ್ಯ॒  ಯದ॑ಯ॒ಜುಷ್ಕೇ॑ಣ
ಕ್ರಿ॒ಯತ॑  ಇ॒ಮಾಮ॑ಗೃಭ್ಣ -ನ್ರಶ॒ನಾ -
ಮೃ॒ತಸ್ಯೇತ್ಯ॑ಶ್ವಾಭಿ॒ಧಾನೀ॒ಮಾ  ದ॑ತ್ತೇ॒
ಯಜು॑ಷ್ಕೃತ್ಯೈ  ಯ॒ಜ್ಞಸ್ಯ॒  ಸಮೃ॑ದ್ಧ್ಯೈ॒
ಪ್ರತೂ᳚ರ್ತಂ -ವಾಁಜಿ॒ನ್ನಾ  ದ್ರ॒ವೇತ್ಯಶ್ವ॑ -ಮ॒ಭಿ
ದ॑ಧಾತಿ  ರೂ॒ಪಮೇ॒ವಾ -ಽಸ್ಯೈ॒ತ -ನ್ಮ॑ಹಿ॒ಮಾನಂ॒ -
ವ್ಯಾಁಚ॑ಷ್ಟೇ  ಯು॒ಞ್ಜಾಥಾ॒ಗ್ಂ॒  ರಾಸ॑ಭಂ -ಯುಁ॒ವಮಿತಿ॑
ಗರ್ದ॒ಭ -ಮಸ॑ತ್ಯೇ॒ವ  ಗ॑ರ್ದ॒ಭ -ಮ್ಪ್ರತಿ॑  ಷ್ಠಾಪಯತಿ॒
ತಸ್ಮಾ॒ದಶ್ವಾ᳚ -ದ್ಗರ್ದ॒ಭೋ -ಽಸ॑ತ್ತರೋ॒  ಯೋಗೇ॑ಯೋಗೇ
ತ॒ವಸ್ತ॑ರ॒ಮಿತ್ಯಾ॑ಹ॒  [ತ॒ವಸ್ತ॑ರ॒ಮಿತ್ಯಾ॑ಹ ,
ಯೋಗೇ॑ಯೋಗ ] 5



ಯೋಗೇ॑ಯೋಗ  ಏ॒ವೈನಂ॑ -ಯುಁಙ್ಕ್ತೇ॒  ವಾಜೇ॑ವಾಜೇ  ಹವಾಮಹ॒
ಇತ್ಯಾ॒ಹಾನ್ನಂ॒ -ವೈಁ  ವಾಜೋ -ಽನ್ನ॑ಮೇ॒ವಾವ॑  ರುನ್ಧೇ॒
ಸಖಾ॑ಯ॒  ಇನ್ದ್ರ॑ಮೂ॒ತಯ॒  ಇತ್ಯಾ॑ಹೇನ್ದ್ರಿ॒ಯಮೇ॒ವಾವ॑
ರುನ್ಧೇ॒  ಽಗ್ನಿರ್ದೇ॒ವೇಭ್ಯೋ॒  ನಿಲಾ॑ಯತ॒  ತ -
ಮ್ಪ್ರ॒ಜಾಪ॑ತಿ॒ರನ್ವ॑ವಿನ್ದ -ತ್ಪ್ರಾಜಾಪ॒ತ್ಯೋ -ಽಶ್ವೋ
ಽಶ್ವೇ॑ನ॒  ಸ -ಮ್ಭ॑ರ॒ತ್ಯನು॑ವಿತ್ತ್ಯೈ  ಪಾಪವಸ್ಯ॒ಸಂ -
ವಾಁ  ಏ॒ತ -ತ್ಕ್ರಿ॑ಯತೇ॒  ಯಚ್ಛ್ರೇಯ॑ಸಾ  ಚ॒  ಪಾಪೀ॑ಯಸಾ  ಚ
ಸಮಾ॒ನ -ಙ್ಕರ್ಮ॑  ಕು॒ರ್ವನ್ತಿ॒  ಪಾಪೀ॑ಯಾ॒ನ್॒ .- [
ಪಾಪೀ॑ಯಾನ್ , ಹ್ಯಶ್ವಾ᳚ -ದ್ಗರ್ದ॒ಭೋ -ಽಶ್ವ॒ -] 6

-ಹ್ಯಶ್ವಾ᳚ -ದ್ಗರ್ದ॒ಭೋ -ಽಶ್ವ॒ -ಮ್ಪೂರ್ವ॑ -ನ್ನಯನ್ತಿ
ಪಾಪವಸ್ಯ॒ -ಸಸ್ಯ॒  ವ್ಯಾವೃ॑ತ್ತ್ಯೈ॒
ತಸ್ಮಾ॒ಚ್ಛ್ರೇಯಾಗ್ಂ॑ಸ॒ -ಮ್ಪಾಪೀ॑ಯಾ -
ನ್ಪ॒ಶ್ಚಾದನ್ವೇ॑ತಿ  ಬ॒ಹುರ್ವೈ  ಭವ॑ತೋ॒
ಭ್ರಾತೃ॑ವ್ಯೋ॒  ಭವ॑ತೀವ॒  ಖಲು॒  ವಾ  ಏ॒ಷ  ಯೋ᳚ -ಽಗ್ನಿ -
ಞ್ಚಿ॑ನು॒ತೇ  ವ॒ಜ್ರ್ಯಶ್ವಃ॑  ಪ್ರ॒ತೂರ್ವ॒ನ್ನೇಹ್ಯ॑ವ॒
-ಕ್ರಾಮ॒ನ್ನ -ಶ॑ಸ್ತೀ॒ರಿತ್ಯಾ॑ಹ॒  ವಜ್ರೇ॑ಣೈ॒ವ
ಪಾ॒ಪ್ಮಾನ॒ -ಮ್ಭ್ರಾತೃ॑ವ್ಯ॒ಮವ॑  ಕ್ರಾಮತಿ
ರು॒ದ್ರಸ್ಯ॒  ಗಾಣ॑ಪತ್ಯಾ॒ದಿತ್ಯಾ॑ಹ  ರೌ॒ದ್ರಾ  ವೈ
ಪ॒ಶವೋ॑  ರು॒ದ್ರಾದೇ॒ವ  [ ] 7

ಪ॒ಶೂ -ನ್ನಿ॒ರ್ಯಾಚ್ಯಾ॒ -ಽಽತ್ಮನೇ॒  ಕರ್ಮ॑  ಕುರುತೇ
ಪೂ॒ಷ್ಣಾ  ಸ॒ಯುಜಾ॑  ಸ॒ಹೇತ್ಯಾ॑ಹ  ಪೂ॒ಷಾ  ವಾ
ಅದ್ಧ್ವ॑ನಾಗ್ಂ  ಸನ್ನೇ॒ತಾ  ಸಮ॑ಷ್ಟ್ಯೈ॒
ಪುರೀ॑ಷಾಯತನೋ॒  ವಾ  ಏ॒ಷ  ಯದ॒ಗ್ನಿರಙ್ಗಿ॑ರಸೋ॒  ವಾ
ಏ॒ತಮಗ್ರೇ॑  ದೇ॒ವತಾ॑ನಾ॒ಗ್ಂ॒  ಸಮ॑ಭರ -ನ್ಪೃಥಿ॒ವ್ಯಾ -
ಸ್ಸ॒ಧಸ್ಥಾ॑ದ॒ಗ್ನಿ -ಮ್ಪು॑ರೀ॒ಷ್ಯ॑ -ಮಙ್ಗಿರ॒ಸ್ವ -
ದಚ್ಛೇ॒ಹೀತ್ಯಾ॑ಹ॒  ಸಾಯ॑ತನಮೇ॒ವೈನ॑ -ನ್ದೇ॒ವತಾ॑ಭಿ॒ -
ಸ್ಸ -ಮ್ಭ॑ರತ್ಯ॒ಗ್ನಿ -ಮ್ಪು॑ರೀ॒ಷ್ಯ॑ -ಮಙ್ಗಿರ॒ಸ್ವ -
ದಚ್ಛೇ॑ಮ॒  ಇತ್ಯಾ॑ಹ॒  ಯೇನ॑  [ ] 8

ಸ॒ಙ್ಗಚ್ಛ॑ತೇ॒  ವಾಜ॑ಮೇ॒ವಾಸ್ಯ॑  ವೃಙ್ಕ್ತೇ
ಪ್ರ॒ಜಾಪ॑ತಯೇ  ಪ್ರತಿ॒ಪ್ರೋಚ್ಯಾ॒ಗ್ನಿ -ಸ್ಸ॒ಮ್ಭೃತ್ಯ॒
ಇತ್ಯಾ॑ಹುರಿ॒ಯಂ -ವೈಁ  ಪ್ರ॒ಜಾಪ॑ತಿ॒ಸ್ತಸ್ಯಾ॑
ಏ॒ತಚ್ಛ್ರೋತ್ರಂ॒ -ಯಁದ್ವ॒ಲ್ಮೀಕೋ॒ -ಽಗ್ನಿ -
ಮ್ಪು॑ರೀ॒ಷ್ಯ॑ -ಮಙ್ಗಿರ॒ಸ್ವ -ದ್ಭ॑ರಿಷ್ಯಾಮ॒  ಇತಿ॑
ವಲ್ಮೀಕವ॒ಪಾಮುಪ॑  ತಿಷ್ಠತೇ  ಸಾ॒ಖ್ಷಾದೇ॒ವ
ಪ್ರ॒ಜಾಪ॑ತಯೇ  ಪ್ರತಿ॒ಪ್ರೋಚ್ಯಾ॒ -ಽಗ್ನಿಗ್ಂ  ಸ -
ಮ್ಭ॑ರತ್ಯ॒ಗ್ನಿ -ಮ್ಪು॑ರೀ॒ಷ್ಯ॑ -ಮಙ್ಗಿರ॒ಸ್ವ -
ದ್ಭ॑ರಾಮ॒  ಇತ್ಯಾ॑ಹ॒  ಯೇನ॑  ಸ॒ಗಞ್ಚ್ಛ॑ತೇ॒
ವಾಜ॑ಮೇ॒ವಾಸ್ಯ॑  ವೃ॒ಙ್ಕ್ತೇ



ಽನ್ವ॒ಗ್ನಿರು॒ಷಸಾ॒ಮಗ್ರ॑ - [-
ಽನ್ವ॒ಗ್ನಿರು॒ಷಸಾ॒ಮಗ್ರ᳚ಮ್ , ಅ॒ಖ್ಯ॒ದಿತ್ಯಾ॒ಹಾ -] 9

-ಮಖ್ಯ॒ದಿತ್ಯಾ॒ಹಾ -ನು॑ಖ್ಯಾತ್ಯಾ  ಆ॒ಗತ್ಯ॑
ವಾ॒ಜ್ಯದ್ಧ್ವ॑ನ  ಆ॒ಕ್ರಮ್ಯ॑  ವಾಜಿ -
ನ್ಪೃಥಿ॒ವೀಮಿತ್ಯಾ॑ಹೇ॒ಚ್ಛತ್ಯೇ॒ವೈನ॒ -ಮ್ಪೂರ್ವ॑ಯಾ
ವಿ॒ನ್ದತ್ಯುತ್ತ॑ರಯಾ॒  ದ್ವಾಭ್ಯಾ॒ಮಾ  ಕ್ರ॑ಮಯತಿ॒
ಪ್ರತಿ॑ಷ್ಠಿತ್ಯಾ॒  ಅನು॑ರೂಪಾಭ್ಯಾ॒ -
ನ್ತಸ್ಮಾ॒ದನು॑ರೂಪಾಃ  ಪ॒ಶವಃ॒  ಪ್ರಜಾ॑ಯನ್ತೇ॒
ದ್ಯೌಸ್ತೇ॑  ಪೃ॒ಷ್ಠ -ಮ್ಪೃ॑ಥಿ॒ವೀ
ಸ॒ಧಸ್ಥ॒ಮಿತ್ಯಾ॑ಹೈ॒ಭ್ಯೋ  ವಾ  ಏ॒ತಂ -ಲೋಁ॒ಕೇಭ್ಯಃ॑
ಪ್ರ॒ಜಾಪ॑ತಿ॒ -ಸ್ಸಮೈ॑ರಯ -ದ್ರೂ॒ಪಮೇ॒ವಾಸ್ಯೈ॒ -
ತನ್ಮ॑ಹಿ॒ಮಾನಂ॒ -ವ್ಯಾಁಚ॑ಷ್ಟೇ  ವ॒ಜ್ರೀ  ವಾ  ಏ॒ಷ
ಯದಶ್ವೋ॑  ದ॒ -ದ್ಭಿರ॒ನ್ಯತೋ॑ದದ್ಭ್ಯೋ॒  ಭೂಯಾಂ॒ -
ಲೋಁಮ॑ಭಿರುಭ॒ಯಾದ॑ದ್ಭ್ಯೋ॒  ಯ -ನ್ದ್ವಿ॒ಷ್ಯಾ -
ತ್ತಮ॑ಧಸ್ಪ॒ದ -ನ್ಧ್ಯಾ॑ಯೇ॒ -ದ್ವಜ್ರೇ॑ಣೈ॒ವೈನಗ್ಗ್॑
ಸ್ತೃಣುತೇ  ॥  10 ॥
(ಆ॒ಹ॒  – ಪಾಪೀ॑ಯಾನ್  – ರು॒ದ್ರಾದೇ॒ವ  – ಯೇನಾ  – ಽಗ್ರಂ॑  –
​ವಁ॒ಜ್ರೀ  ವೈ  – ಸ॒ಪ್ತದ॑ಶ  ಚ ) (ಅ . 2)

ಉತ್ಕ್ರಾ॒ಮೋ -ದ॑ಕ್ರಮೀ॒ದಿತಿ॒
ದ್ವಾಭ್ಯಾ॒ಮುತ್ಕ್ರ॑ಮಯತಿ॒  ಪ್ರತಿ॑ಷ್ಠಿತ್ಯಾ॒
ಅನು॑ರೂಪಾಭ್ಯಾ॒ -ನ್ತಸ್ಮಾ॒ದನು॑ರೂಪಾಃ  ಪ॒ಶವಃ॒
ಪ್ರಜಾ॑ಯನ್ತೇ॒  ಽಪ  ಉಪ॑  ಸೃಜತಿ॒  ಯತ್ರ॒  ವಾ  ಆಪ॑  ಉಪ॒
ಗಚ್ಛ॑ನ್ತಿ॒  ತದೋಷ॑ಧಯಃ॒  ಪ್ರತಿ॑
ತಿಷ್ಠ॒ನ್ತ್ಯೋಷ॑ಧೀಃ  ಪ್ರತಿ॒ತಿಷ್ಠ॑ನ್ತೀಃ  ಪ॒ಶವೋ -
ಽನು॒  ಪ್ರತಿ॑  ತಿಷ್ಠನ್ತಿ  ಪ॒ಶೂನ್ . ಯ॒ಜ್ಞೋ  ಯ॒ಜ್ಞಂ -
ಯಁಜ॑ಮಾನೋ॒  ಯಜ॑ಮಾನ -ಮ್ಪ್ರ॒ಜಾಸ್ತಸ್ಮಾ॑ದ॒ಪ  ಉಪ॑
ಸೃಜತಿ॒  ಪ್ರತಿ॑ಷ್ಠಿತ್ಯೈ॒  ಯದ॑ದ್ಧ್ವ॒ರ್ಯು -
ರ॑ನ॒ಗ್ನಾವಾಹು॑ತಿ -ಞ್ಜುಹು॒ಯಾದ॒ನ್ಧೋ᳚  ಽದ್ಧ್ವ॒ರ್ಯು
- [-ಽದ್ಧ್ವ॒ರ್ಯುಃ , ಸ್ಯಾ॒ -ದ್ರಖ್ಷಾಗ್ಂ॑ಸಿ ] 11

-ಸ್ಸ್ಯಾ॒ -ದ್ರಖ್ಷಾಗ್ಂ॑ಸಿ  ಯ॒ಜ್ಞಗ್ಂ
ಹ॑ನ್ಯು॒ರ್॒ಹಿರ॑ಣ್ಯಮು॒ಪಾಸ್ಯ॑
ಜುಹೋತ್ಯಗ್ನಿ॒ವತ್ಯೇ॒ವ  ಜು॑ಹೋತಿ॒  ನಾನ್ಧೋ᳚ -
ಽದ್ಧ್ವ॒ರ್ಯುರ್ಭವ॑ತಿ॒  ನ  ಯ॒ಜ್ಞಗ್ಂ  ರಖ್ಷಾಗ್ಂ॑ಸಿ
ಘ್ನನ್ತಿ॒  ಜಿಘ॑ರ್ಮ್ಯ॒ಗ್ನಿ -ಮ್ಮನ॑ಸಾ
ಘೃ॒ತೇನೇತ್ಯಾ॑ಹ॒  ಮನ॑ಸಾ॒  ಹಿ  ಪುರು॑ಷೋ
ಯ॒ಜ್ಞಮ॑ಭಿ॒ಗಚ್ಛ॑ತಿ  ಪ್ರತಿ॒ಖ್ಷ್ಯನ್ತ॒ -
ಮ್ಭುವ॑ನಾನಿ॒  ವಿಶ್ವೇತ್ಯಾ॑ಹ॒  ಸರ್ವ॒ಗ್ಗ್॒  ಹ್ಯೇ॑ಷ
ಪ್ರ॒ತ್ಯ -ಙ್ಖ್ಷೇತಿ॑  ಪೃ॒ಥು -ನ್ತಿ॑ರ॒ಶ್ಚಾ  ವಯ॑ಸಾ



ಬೃ॒ಹನ್ತ॒ಮಿತ್ಯಾ॒ಹಾ -ಽಲ್ಪೋ॒  ಹ್ಯೇ॑ಷ  ಜಾ॒ತೋ  ಮ॒ಹಾ - [
ಮ॒ಹಾನ್ , ಭವ॑ತಿ॒ ] 12

-ನ್ಭವ॑ತಿ॒  ವ್ಯಚಿ॑ಷ್ಠ॒ಮನ್ನಗ್ಂ॑  ರಭ॒ಸಂ -
ವಿಁದಾ॑ನ॒ಮಿತ್ಯಾ॒ಹಾ  ಽನ್ನ॑ಮೇ॒ವಾ -ಽಸ್ಮೈ᳚  ಸ್ವದಯತಿ॒
ಸರ್ವ॑ಮಸ್ಮೈ  ಸ್ವದತೇ॒  ಯ  ಏ॒ವಂ -ವೇಁದಾ  ಽಽತ್ವಾ॑
ಜಿಘರ್ಮಿ॒  ವಚ॑ಸಾ  ಘೃ॒ತೇನೇತ್ಯಾ॑ಹ॒  ತಸ್ಮಾ॒ -ದ್ಯ -
ತ್ಪುರು॑ಷೋ॒  ಮನ॑ಸಾ -ಽಭಿ॒ಗಚ್ಛ॑ತಿ॒  ತ -ದ್ವಾ॒ಚಾ  ವ॑ದತ್ಯ
ರ॒ಖ್ಷಸೇತ್ಯಾ॑ಹ॒  ರಖ್ಷ॑ಸಾ॒ಮಪ॑ಹತ್ಯೈ॒  ಮರ್ಯ॑ಶ್ರೀ -
ಸ್ಸ್ಪೃಹ॒ಯ -ದ್ವ॑ರ್ಣೋ  ಅ॒ಗ್ನಿರಿತ್ಯಾ॒ಹಾ -
ಪ॑ಚಿತಿಮೇ॒ವಾ -ಽಸ್ಮಿ॑ -ನ್ದಧಾ॒ತ್ಯ -ಪ॑ಚಿತಿಮಾ -ನ್ಭವತಿ॒
ಯ  ಏ॒ವಂ - [ಯ  ಏ॒ವಮ್ , ವೇದ॒  ಮನ॑ಸಾ॒  ತ್ವೈ ] 13

-​ವೇಁದ॒  ಮನ॑ಸಾ॒  ತ್ವೈ  ತಾಮಾಪ್ತು॑ಮರ್ ​ಹತಿ॒
ಯಾಮ॑ದ್ಧ್ವ॒ರ್ಯುರ॑ -ನ॒ಗ್ನಾವಾಹು॑ತಿ -ಞ್ಜು॒ಹೋತಿ॒
ಮನ॑ಸ್ವತೀಭ್ಯಾ -ಞ್ಜುಹೋ॒ತ್ಯಾಹು॑ತ್ಯೋ॒ರಾಪ್ತ್ಯೈ॒
ದ್ವಾಭ್ಯಾ॒ -ಮ್ಪ್ರತಿ॑ಷ್ಠಿತ್ಯೈ  ಯಜ್ಞಮು॒ಖೇ
ಯ॑ಜ್ಞಮುಖೇ॒  ವೈ  ಕ್ರಿ॒ಯಮಾ॑ಣೇ  ಯ॒ಜ್ಞಗ್ಂ
ರಖ್ಷಾಗ್ಂ॑ಸಿ  ಜಿಘಾಗ್ಂ  ಸನ್ತ್ಯೇ॒ತರ್ ​ಹಿ॒  ಖಲು॒  ವಾ  ಏ॒ತ
-ದ್ಯ॑ಜ್ಞಮು॒ಖಂ -ಯಁರ್ ​ಹ್ಯೇ॑ನ॒ -ದಾಹು॑ತಿ -ರಶ್ಞು॒ತೇ
ಪರಿ॑  ಲಿಖತಿ॒  ರಖ್ಷ॑ಸಾ॒ಮಪ॑ಹತ್ಯೈ  ತಿ॒ಸೃಭಿಃ॒  ಪರಿ॑
ಲಿಖತಿ  ತ್ರಿ॒ವೃದ್ವಾ  ಅ॒ಗ್ನಿರ್ಯಾವಾ॑ನೇ॒ವಾ -
ಽಗ್ನಿಸ್ತಸ್ಮಾ॒ -ದ್ರಖ್ಷಾ॒ಗ್॒ಸ್ಯಪ॑  ಹನ್ತಿ  [ಹನ್ತಿ ,
ಗಾ॒ಯ॒ತ್ರಿ॒ಯಾ  ಪರಿ॑ ] 14

ಗಾಯತ್ರಿ॒ಯಾ  ಪರಿ॑  ಲಿಖತಿ॒  ತೇಜೋ॒  ವೈ  ಗಾ॑ಯ॒ತ್ರೀ
ತೇಜ॑ಸೈ॒ವೈನ॒ -ಮ್ಪರಿ॑ಗೃಹ್ಣಾತಿ  ತ್ರಿ॒ಷ್ಟುಭಾ॒  ಪರಿ॑
ಲಿಖತೀನ್ದ್ರಿ॒ಯಂ -ವೈಁ  ತ್ರಿ॒ಷ್ಟು -
ಗಿ॑ನ್ದ್ರಿ॒ಯೇಣೈ॒ವೈನ॒ -ಮ್ಪರಿ॑
ಗೃಹ್ಣಾತ್ಯನು॒ಷ್ಟುಭಾ॒  ಪರಿ॑  ಲಿಖತ್ಯನು॒ಷ್ಟು -
ಫ್ಸರ್ವಾ॑ಣಿ॒  ಛನ್ದಾಗ್ಂ॑ಸಿ  ಪರಿ॒ಭೂಃ  ಪರ್ಯಾ᳚ಪ್ತ್ಯೈ
ಮದ್ಧ್ಯ॒ತೋ॑ -ಽನು॒ಷ್ಟುಭಾ॒  ವಾಗ್ವಾ  ಅ॑ನು॒ಷ್ಟು -
ಪ್ತಸ್ಮಾ᳚ -ನ್ಮದ್ಧ್ಯ॒ತೋ  ವಾ॒ಚಾ  ವ॑ದಾಮೋ  ಗಾಯತ್ರಿ॒ಯಾ
ಪ್ರ॑ಥ॒ಮಯಾ॒  ಪರಿ॑  ಲಿಖ॒ತ್ಯಥಾ॑ -ಽನು॒ಷ್ಟುಭಾ -ಽಥ॑
ತ್ರಿ॒ಷ್ಟುಭಾ॒  ತೇಜೋ॒  ವೈ  ಗಾ॑ಯ॒ತ್ರೀ  ಯ॒ಜ್ಞೋ॑
ಽನು॒ಷ್ಟುಗಿ॑ನ್ದ್ರಿ॒ಯ -ನ್ತ್ರಿ॒ಷ್ಟು -ಪ್ತೇಜ॑ಸಾ
ಚೈ॒ವೇನ್ದ್ರಿ॒ಯೇಣ॑  ಚೋಭ॒ಯತೋ॑  ಯ॒ಜ್ಞ -ಮ್ಪರಿ॑
ಗೃಹ್ಣಾತಿ  ॥  15 ॥
(ಅ॒ನ್ಧೋ᳚ -ಽದ್ಧ್ವ॒ರ್ಯು  – ರ್ಮ॒ಹಾನ್  – ಭ॑ವತಿ॒  ಯ
ಏ॒ವಗ್ಂ  – ಹ॑ನ್ತಿ  – ತ್ರಿ॒ಷ್ಟುಭಾ॒  ತೇಜೋ॒  ವೈ
ಗಾ॑ಯ॒ತ್ರೀ  – ತ್ರಯೋ॑ದಶ  ಚ ) (ಅ . 3)



ದೇ॒ವಸ್ಯ॑  ತ್ವಾ  ಸವಿ॒ತುಃ  ಪ್ರ॑ಸ॒ವ  ಇತಿ॑  ಖನತಿ॒
ಪ್ರಸೂ᳚ತ್ಯಾ॒  ಅಥೋ॑  ಧೂ॒ಮ -ಮೇ॒ವೈತೇನ॑  ಜನಯತಿ॒
ಜ್ಯೋತಿ॑ಷ್ಮನ್ತ -ನ್ತ್ವಾ -ಽಗ್ನೇ  ಸು॒ಪ್ರತೀ॑ಕ॒ -
ಮಿತ್ಯಾ॑ಹ॒  ಜ್ಯೋತಿ॑ರೇ॒ವೈತೇನ॑  ಜನಯತಿ॒  ಸೋ᳚ -
ಽಗ್ನಿರ್ಜಾ॒ತಃ  ಪ್ರ॒ಜಾ -ಶ್ಶು॒ಚಾ -ಽಽರ್ಪ॑ಯ॒ -ತ್ತ -
ನ್ದೇ॒ವಾ  ಅ॑ರ್ಧ॒ರ್ಚೇನಾ॑ -ಶಮಯಞ್ಛಿ॒ವ -ಮ್ಪ್ರ॒ಜಾಭ್ಯೋ -
ಽಹಿಗ್ಂ॑  ಸನ್ತ॒ಮಿತ್ಯಾ॑ಹ  ಪ್ರ॒ಜಾಭ್ಯ॑  ಏ॒ವೈನಗ್ಂ॑
ಶಮಯತಿ॒  ದ್ವಾಭ್ಯಾ᳚ -ಙ್ಖನತಿ॒  ಪ್ರತಿ॑ಷ್ಠಿತ್ಯಾ  ಅ॒ಪಾ -
ಮ್ಪೃ॒ಷ್ಠಮ॒ಸೀತಿ॑  ಪುಷ್ಕರಪ॒ರ್ಣಮಾ  [ಪುಷ್ಕರಪ॒ರ್ಣಮಾ ,
ಹ॒ರ॒ತ್ಯ॒ಪಾಂ -ವಾಁ ] 16

ಹ॑ರತ್ಯ॒ಪಾಂ -ವಾಁ  ಏ॒ತ -ತ್ಪೃ॒ಷ್ಠಂ -ಯಁ -
ತ್ಪು॑ಷ್ಕರಪ॒ರ್ಣಗ್ಂ  ರೂ॒ಪೇಣೈ॒ವೈನ॒ದಾ  ಹ॑ರತಿ
ಪುಷ್ಕರಪ॒ರ್ಣೇನ॒  ಸ -ಮ್ಭ॑ರತಿ॒  ಯೋನಿ॒ರ್ವಾ  ಅ॒ಗ್ನೇಃ
ಪು॑ಷ್ಕರಪ॒ರ್ಣಗ್ಂ  ಸಯೋ॑ನಿಮೇ॒ವಾಗ್ನಿಗ್ಂ  ಸಮ್ಭ॑ರತಿ
ಕೃಷ್ಣಾಜಿ॒ನೇನ॒  ಸಮ್ಭ॑ರತಿ  ಯ॒ಜ್ಞೋ  ವೈ  ಕೃ॑ಷ್ಣಾಜಿ॒ನಂ -
ಯಁ॒ಜ್ಞೇನೈ॒ವ  ಯ॒ಜ್ಞಗ್ಂ  ಸಮ್ಭ॑ರತಿ॒  ಯ -
ದ್ಗ್ರಾ॒ಮ್ಯಾಣಾ᳚ -ಮ್ಪಶೂ॒ನಾ -ಞ್ಚರ್ಮ॑ಣಾ  ಸ॒ಮ್ಭರೇ᳚ -
ದ್ಗ್ರಾ॒ಮ್ಯಾ -ನ್ಪ॒ಶೂಞ್ಛು॒ಚಾ -ಽರ್ಪ॑ಯೇ -
ತ್ಕೃಷ್ಣಾಜಿ॒ನೇನ॒  ಸಮ್ಭ॑ರತ್ಯಾರ॒ಣ್ಯಾನೇ॒ವ  ಪ॒ಶೂ - [
ಪ॒ಶೂನ್ , ಶು॒ಚಾ -ಽರ್ಪ॑ಯತಿ॒ ] 17

-ಞ್ಛು॒ಚಾ -ಽರ್ಪ॑ಯತಿ॒  ತಸ್ಮಾ᳚ -ಥ್ಸ॒ಮಾವ॑ -ತ್ಪಶೂ॒ನಾ -
ಮ್ಪ್ರ॒ಜಾಯ॑ಮಾನಾನಾ -ಮಾರ॒ಣ್ಯಾಃ  ಪ॒ಶವಃ॒  ಕನೀ॑ಯಾಗ್ಂಸ -
ಶ್ಶು॒ಚಾ  ಹ್ಯೃ॑ತಾ  ಲೋ॑ಮ॒ತ -ಸ್ಸಮ್ಭ॑ರ॒ತ್ಯತೋ॒
ಹ್ಯ॑ಸ್ಯ॒  ಮೇದ್ಧ್ಯ॑ -ಙ್ಕೃಷ್ಣಾಜಿ॒ನ -ಞ್ಚ॑
ಪುಷ್ಕರಪ॒ರ್ಣ -ಞ್ಚ॒  ಸಗ್ಗ್ ​ ಸ್ತೃ॑ಣಾತೀ॒ಯಂ -ವೈಁ
ಕೃ॑ಷ್ಣಾಜಿ॒ನಮ॒ಸೌ  ಪು॑ಷ್ಕರಪ॒ರ್ಣ -ಮಾ॒ಭ್ಯಾ -ಮೇ॒ವೈನ॑ -
ಮುಭ॒ಯತಃ॒  ಪರಿ॑ಗೃಹ್ಣಾತ್ಯ॒ -ಗ್ನಿರ್ದೇ॒ವೇಭ್ಯೋ॒
ನಿಲಾ॑ಯತ॒  ತಮಥ॒ರ್ವಾ -ಽನ್ವ॑ಪಶ್ಯ॒ದಥ॑ರ್ವಾ  ತ್ವಾ
ಪ್ರಥ॒ಮೋ  ನಿರ॑ಮನ್ಥದಗ್ನ॒  ಇ - [ನಿರ॑ಮನ್ಥದಗ್ನ॒  ಇತಿ॑ ,
ಆ॒ಹ॒  ಯ  ಏ॒ವೈನ॑ -] 18

-ತ್ಯಾ॑ಹ॒  ಯ  ಏ॒ವೈನ॑ -ಮ॒ನ್ವಪ॑ಶ್ಯ॒ -ತ್ತೇನೈ॒ವೈನ॒ಗ್ಂ॒
ಸಮ್ಭ॑ರತಿ॒  ತ್ವಾಮ॑ಗ್ನೇ॒  ಪುಷ್ಕ॑ರಾ॒ದಧೀತ್ಯಾ॑ಹ
ಪುಷ್ಕರಪ॒ರ್ಣೇ  ಹ್ಯೇ॑ನ॒ಮುಪ॑ಶ್ರಿತ॒ -ಮವಿ॑ನ್ದ॒ -
ತ್ತಮು॑  ತ್ವಾ  ದ॒ದ್ಧ್ಯಙ್ಙೃಷಿ॒ರಿತ್ಯಾ॑ಹ  ದ॒ದ್ಧ್ಯಙ್
ವಾ  ಆ॑ಥರ್ವ॒ಣ -ಸ್ತೇ॑ಜ॒ಸ್ವ್ಯಾ॑ಸೀ॒ -ತ್ತೇಜ॑
ಏ॒ವಾಸ್ಮಿ॑ -ನ್ದಧಾತಿ॒  ತಮು॑  ತ್ವಾ  ಪಾ॒ಥ್ಯೋ
ವೃಷೇತ್ಯಾ॑ಹ॒  ಪೂರ್ವ॑ಮೇ॒ವೋದಿ॒ತ -ಮುತ್ತ॑ರೇಣಾ॒ಭಿ
ಗೃ॑ಣಾತಿ  [ಗೃ॑ಣಾತಿ , ಚ॒ತ॒ಸೃಭಿ॒ -ಸ್ಸಮ್ಭ॑ರತಿ ] 19



ಚತ॒ಸೃಭಿ॒ -ಸ್ಸಮ್ಭ॑ರತಿ  ಚ॒ತ್ವಾರಿ॒  ಛನ್ದಾಗ್ಂ॑ಸಿ॒
ಛನ್ದೋ॑ಭಿರೇ॒ವ  ಗಾ॑ಯ॒ತ್ರೀಭಿ॑ರ್ಬ್ರಾಹ್ಮ॒ಣಸ್ಯ॑
ಗಾಯ॒ತ್ರೋ  ಹಿ  ಬ್ರಾ᳚ಹ್ಮ॒ಣ -ಸ್ತ್ರಿ॒ಷ್ಟುಗ್ಭೀ॑
ರಾಜ॒ನ್ಯ॑ಸ್ಯ॒  ತ್ರೈಷ್ಟು॑ಭೋ॒  ಹಿ  ರಾ॑ಜ॒ನ್ಯೋ॑  ಯ -
ಙ್ಕಾ॒ಮಯೇ॑ತ॒  ವಸೀ॑ಯಾನ್ -
ಥ್ಸ್ಯಾ॒ದಿತ್ಯು॒ಭಯೀ॑ಭಿ॒ಸ್ತಸ್ಯ॒  ಸಮ್ಭ॑ರೇ॒ -
ತ್ತೇಜ॑ಶ್ಚೈ॒ವಾ -ಽಸ್ಮಾ॑  ಇನ್ದ್ರಿ॒ಯ -ಞ್ಚ॑  ಸ॒ಮೀಚೀ॑
ದಧಾತ್ಯಷ್ಟಾ॒ಭಿ -ಸ್ಸಮ್ಭ॑ರತ್ಯ॒ಷ್ಟಾಖ್ಷ॑ರಾ
ಗಾಯ॒ತ್ರೀ  ಗಾ॑ಯ॒ತ್ರೋ᳚  ಽಗ್ನಿರ್ಯಾವಾ॑ನೇ॒ವಾ -
ಽಗ್ನಿಸ್ತಗ್ಂ  ಸಮ್ಭ॑ರತಿ॒  ಸೀದ॑  ಹೋತ॒ರಿತ್ಯಾ॑ - -ಹ
ದೇ॒ವತಾ॑  ಏ॒ವಾಸ್ಮೈ॒  ಸಗ್ಂ  ಸಾ॑ದಯತಿ॒  ನಿ  ಹೋತೇತಿ॑
ಮನು॒ಷ್ಯಾ᳚ನ್ -ಥ್ಸಗ್ಂ  ಸೀ॑ದ॒ಸ್ವೇತಿ॒  ವಯಾಗ್ಂ॑ಸಿ॒
ಜನಿ॑ಷ್ವಾ॒  ಹಿ  ಜೇನ್ಯೋ॒  ಅಗ್ರೇ॒  ಅಹ್ನಾ॒ಮಿತ್ಯಾ॑ಹ  ದೇವ
ಮನು॒ಷ್ಯಾನೇ॒ವಾ -ಽಸ್ಮೈ॒  ಸಗ್ಂಸ॑ನ್ನಾ॒ -ನ್ಪ್ರಜ॑ನಯತಿ
॥  20
(ಐ  – ವ  ಪ॒ಶೂ  – ನಿತಿ॑  – ಗೃಣಾತಿ  – ಹೋತ॒ರಿತಿ॑  –
ಸ॒ಪ್ತವಿಗ್ಂ॑ಶತಿಶ್ಚ ) (ಅ . 4)

ಕ್ರೂ॒ರಮಿ॑ವ॒  ವಾ  ಅ॑ಸ್ಯಾ  ಏ॒ತ -ತ್ಕ॑ರೋತಿ॒  ಯ -
ತ್ಖನ॑ತ್ಯ॒ಪ  ಉಪ॑  ಸೃಜ॒ತ್ಯಾಪೋ॒  ವೈ  ಶಾ॒ನ್ತಾ -
ಶ್ಶಾ॒ನ್ತಾಭಿ॑ರೇ॒ವಾ -ಽಸ್ಯೈ॒  ಶುಚಗ್ಂ॑  ಶಮಯತಿ॒  ಸ -
ನ್ತೇ॑  ವಾ॒ಯುರ್ಮಾ॑ತ॒ರಿಶ್ವಾ॑  ದಧಾ॒ತ್ವಿತ್ಯಾ॑ಹ
ಪ್ರಾ॒ಣೋ  ವೈ  ವಾ॒ಯುಃ  ಪ್ರಾ॒ಣೇನೈ॒ವಾಸ್ಯೈ᳚  ಪ್ರಾ॒ಣಗ್ಂ
ಸ -ನ್ದ॑ಧಾತಿ॒  ಸ -ನ್ತೇ॑  ವಾ॒ಯುರಿತ್ಯಾ॑ಹ॒  ತಸ್ಮಾ᳚ -
ದ್ವಾ॒ಯುಪ್ರ॑ಚ್ಯುತಾ  ದಿ॒ವೋ  ವೃಷ್ಟಿ॑ರೀರ್ತೇ॒
ತಸ್ಮೈ॑  ಚ  ದೇವಿ॒  ವಷ॑ಡಸ್ತು॒  [ವಷ॑ಡಸ್ತು ,
ತುಭ್ಯ॒ಮಿತ್ಯಾ॑ಹ॒ ] 21

ತುಭ್ಯ॒ಮಿತ್ಯಾ॑ಹ॒  ಷಡ್ವಾ  ಋ॒ತವ॑  ಋ॒ತುಷ್ವೇ॒ವ
ವೃಷ್ಟಿ॑ -ನ್ದಧಾತಿ॒  ತಸ್ಮಾ॒ -ಥ್ಸರ್ವಾ॑ನೃ॒ತೂನ್ . ವ॑ರ್ ​
ಷತಿ॒  ಯ -ದ್ವ॑ಷಟ್ಕು॒ರ್ಯಾ -ದ್ಯಾ॒ತಯಾ॑ಮಾ -ಽಸ್ಯ
ವಷಟ್ಕಾ॒ರ -ಸ್ಸ್ಯಾ॒ದ್ಯನ್ನ  ವ॑ಷಟ್ಕು॒ರ್ಯಾ -
ದ್ರಖ್ಷಾಗ್ಂ॑ಸಿ  ಯ॒ಜ್ಞಗ್ಂ  ಹ॑ನ್ಯು॒ರ್ವಡಿತ್ಯಾ॑ಹ
ಪ॒ರೋಖ್ಷ॑ಮೇ॒ವ  ವಷ॑ -ಟ್ಕರೋತಿ॒  ನಾಸ್ಯ॑  ಯಾ॒ತಯಾ॑ಮಾ
ವಷಟ್ಕಾ॒ರೋ  ಭವ॑ತಿ॒  ನ  ಯ॒ಜ್ಞಗ್ಂ  ರಖ್ಷಾಗ್ಂ॑ಸಿ
ಘ್ನನ್ತಿ॒  ಸುಜಾ॑ತೋ॒  ಜ್ಯೋತಿ॑ಷಾ
ಸ॒ಹೇತ್ಯ॑ನು॒ಷ್ಟುಭೋಪ॑  ನಹ್ಯತ್ಯನು॒ಷ್ಟು - [
ನಹ್ಯತ್ಯನು॒ಷ್ಟುಪ್ , ಸರ್ವಾ॑ಣಿ॒  ಛನ್ದಾಗ್ಂ॑ಸಿ॒ ] 22

-ಫ್ಸರ್ವಾ॑ಣಿ॒  ಛನ್ದಾಗ್ಂ॑ಸಿ॒  ಛನ್ದಾಗ್ಂ॑ಸಿ॒  ಖಲು॒  ವಾ
ಅ॒ಗ್ನೇಃ  ಪ್ರಿ॒ಯಾ  ತ॒ನೂಃ  ಪ್ರಿ॒ಯಯೈ॒ವೈನ॑ -ನ್ತ॒ನುವಾ॒



ಪರಿ॑  ದಧಾತಿ॒  ವೇದು॑ಕೋ॒  ವಾಸೋ॑  ಭವತಿ॒ಯ  ಏ॒ವಂ -ವೇಁದ॑
ವಾರು॒ಣೋ  ವಾ  ಅ॒ಗ್ನಿರುಪ॑ನದ್ಧ॒  ಉದು॑  ತಿಷ್ಠ
ಸ್ವದ್ಧ್ವರೋ॒ರ್ಧ್ವ  ಊ॒  ಷುಣ॑  ಊ॒ತಯ॒  ಇತಿ॑
ಸಾವಿ॒ತ್ರೀಭ್ಯಾ॒ಮು -ತ್ತಿ॑ಷ್ಠತಿ  ಸವಿ॒ತೃಪ್ರ॑ಸೂತ
ಏ॒ವಾಸ್ಯೋ॒ರ್ಧ್ವಾಂ -ವಁ॑ರುಣಮೇ॒ನಿಮು -ಥ್ಸೃ॑ಜತಿ॒
ದ್ವಾಭ್ಯಾ॒ -ಮ್ಪ್ರತಿ॑ಷ್ಠಿತ್ಯೈ॒  ಸ  ಜಾ॒ತೋ  ಗರ್ಭೋ॑
ಅಸಿ॒  [ಗರ್ಭೋ॑  ಅಸಿ , ರೋದ॑ಸ್ಯೋ॒ರಿತ್ಯಾ॑ಹೇ॒ಮೇ ] 23

ರೋದ॑ಸ್ಯೋ॒ರಿತ್ಯಾ॑ಹೇ॒ಮೇ  ವೈ  ರೋದ॑ಸೀ॒  ತಯೋ॑ರೇ॒ಷ
ಗರ್ಭೋ॒  ಯದ॒ಗ್ನಿ -ಸ್ತಸ್ಮಾ॑ -ದೇ॒ವಮಾ॒ಹಾಗ್ನೇ॒
ಚಾರು॒ರ್ವಿಭೃ॑ತ॒  ಓಷ॑ಧೀ॒ಷ್ವಿತ್ಯಾ॑ಹ  ಯ॒ದಾ  ಹ್ಯೇ॑ತಂ -
ವಿಁ॒ಭರ॒ನ್ತ್ಯಥ॒  ಚಾರು॑ತರೋ॒  ಭವ॑ತಿ॒  ಪ್ರ
ಮಾ॒ತೃಭ್ಯೋ॒  ಅಧಿ॒  ಕನಿ॑ಕ್ರದ -ದ್ಗಾ॒  ಇತ್ಯಾ॒ಹೌಷ॑ಧಯೋ॒
ವಾ  ಅ॑ಸ್ಯ  ಮಾ॒ತರ॒ಸ್ತಾಭ್ಯ॑  ಏ॒ವೈನ॒ -ಮ್ಪ್ರಚ್ಯಾ॑ವಯತಿ
ಸ್ಥಿ॒ರೋ  ಭ॑ವ  ವೀ॒ಡ್ವ॑ಙ್ಗ॒  ಇತಿ॑  ಗರ್ದ॒ಭ  ಆ  ಸಾ॑ದಯತಿ॒  [
ಆ  ಸಾ॑ದಯತಿ , ಸ -ನ್ನ॑ಹ್ಯತ್ಯೇ॒ವೈನ॑ -] 24

ಸ -ನ್ನ॑ಹ್ಯತ್ಯೇ॒ವೈನ॑ -ಮೇ॒ತಯಾ᳚  ಸ್ಥೇ॒ಮ್ನೇ
ಗ॑ರ್ದ॒ಭೇನ॒  ಸಮ್ಭ॑ರತಿ॒  ತಸ್ಮಾ᳚ -ದ್ಗರ್ದ॒ಭಃ  ಪ॑ಶೂ॒ನಾ -
ಮ್ಭಾ॑ರಭಾ॒ರಿತ॑ಮೋ  ಗರ್ದ॒ಭೇನ॒  ಸ -ಮ್ಭ॑ರತಿ॒  ತಸ್ಮಾ᳚ -
ದ್ಗರ್ದ॒ಭೋ -ಽಪ್ಯ॑ನಾಲೇ॒ಶೇ -ಽತ್ಯ॒ನ್ಯಾ -ನ್ಪ॒ಶೂ -
ನ್ಮೇ᳚ದ್ಯ॒ತ್ಯನ್ನ॒ಗ್ಗ್॒  ಹ್ಯೇ॑ನೇನಾ॒ -ಽರ್ಕಗ್ಂ
ಸ॒ಮ್ಭರ॑ನ್ತಿ  ಗರ್ದ॒ಭೇನ॒  ಸಮ್ಭ॑ರತಿ॒  ತಸ್ಮಾ᳚ -
ದ್ಗರ್ದ॒ಭೋ  ದ್ವಿ॒ರೇತಾ॒ -ಸ್ಸನ್  ಕನಿ॑ಷ್ಠ -ಮ್ಪಶೂ॒ನಾ -
ಮ್ಪ್ರಜಾ॑ಯತೇ॒ -ಽಗ್ನಿರ್ ​ಹ್ಯ॑ಸ್ಯ॒  ಯೋನಿ॑ -
ನ್ನಿ॒ರ್ದಹ॑ತಿ  ಪ್ರ॒ಜಾಸು॒  ವಾ  ಏ॒ಷ  ಏ॒ತರ್ ​ಹ್ಯಾರೂ॑ಢ॒ - [
ಏ॒ತರ್ ​ಹ್ಯಾರೂ॑ಢಃ , ಸ  ಈ᳚ಶ್ವ॒ರಃ  ಪ್ರ॒ಜಾ -ಶ್ಶು॒ಚಾ ] 25

-ಸ್ಸ  ಈ᳚ಶ್ವ॒ರಃ  ಪ್ರ॒ಜಾ -ಶ್ಶು॒ಚಾ  ಪ್ರ॒ದಹ॑ -ಶ್ಶಿ॒ವೋ
ಭ॑ವ  ಪ್ರ॒ಜಾಭ್ಯ॒  ಇತ್ಯಾ॑ಹ  ಪ್ರ॒ಜಾಭ್ಯ॑  ಏ॒ವೈನಗ್ಂ॑
ಶಮಯತಿ॒  ಮಾನು॑ಷೀಭ್ಯ॒ಸ್ತ್ವಮ॑ಙ್ಗಿರ॒  ಇತ್ಯಾ॑ಹ
ಮಾನ॒ವ್ಯೋ॑  ಹಿ  ಪ್ರ॒ಜಾ  ಮಾ  ದ್ಯಾವಾ॑ಪೃಥಿ॒ವೀ  ಅ॒ಭಿ
ಶೂ॑ಶುಚೋ॒  ಮಾ -ಽನ್ತರಿ॑ಖ್ಷ॒ -ಮ್ಮಾ
ವನ॒ಸ್ಪತೀ॒ನಿತ್ಯಾ॑ಹೈ॒ಭ್ಯ  ಏ॒ವೈನಂ॑ -ಲೋಁ॒ಕೇಭ್ಯ॑ -
ಶ್ಶಮಯತಿ॒  ಪ್ರೈತು॑  ವಾ॒ಜೀ  ಕನಿ॑ಕ್ರದ॒ದಿತ್ಯಾ॑ಹ
ವಾ॒ಜೀ  ಹ್ಯೇ॑ಷ  ನಾನ॑ದ॒ -ದ್ರಾಸ॑ಭಃ॒  ಪತ್ವೇ - [ಪತ್ವೇತಿ ,
ಆ॒ಹ॒  ರಾಸ॑ಭ॒  ಇತಿ॒ ] 26

-ತ್ಯಾ॑ಹ॒  ರಾಸ॑ಭ॒  ಇತಿ॒  ಹ್ಯೇ॑ತಮೃಷ॒ಯೋ -ಽವ॑ದ॒ -
ನ್ಭರ॑ನ್ನ॒ಗ್ನಿ -ಮ್ಪು॑ರೀ॒ಷ್ಯ॑ಮಿತ್ಯಾ॑ಹಾ॒ -
ಽಗ್ನಿಗ್ಗ್ ​ ಹ್ಯೇ॑ಷ  ಭರ॑ತಿ॒  ಮಾ  ಪಾ॒ದ್ಯಾಯು॑ಷಃ



ಪು॒ರೇತ್ಯಾ॒ಹಾ -ಽಽಯು॑ರೇ॒ವಾ -ಽಸ್ಮಿ॑ -ನ್ದಧಾತಿ॒
ತಸ್ಮಾ᳚ -ದ್ಗರ್ದ॒ಭ -ಸ್ಸರ್ವ॒ಮಾಯು॑ರೇತಿ॒  ತಸ್ಮಾ᳚ -
ದ್ಗರ್ದ॒ಭೇ  ಪು॒ರಾ -ಽಽಯು॑ಷಃ॒  ಪ್ರಮೀ॑ತೇ  ಬಿಭ್ಯತಿ॒
ವೃಷಾ॒ -ಽಗ್ನಿಂ -ವೃಁಷ॑ಣ॒ -ಮ್ಭರ॒ನ್ನಿತ್ಯಾ॑ಹ॒  ವೃಷಾ॒
ಹ್ಯೇ॑ಷ  ವೃಷಾ॒ -ಽಗ್ನಿರ॒ಪಾ -ಙ್ಗರ್ಭಗ್ಂ॑  – [ವೃಷಾ॒ -
ಽಗ್ನಿರ॒ಪಾ -ಙ್ಗರ್ಭ᳚ಮ್ , ಸ॒ಮು॒ದ್ರಿಯ॒ -] 27

ಸಮು॒ದ್ರಿಯ॒ -ಮಿತ್ಯಾ॑ಹಾ॒ -ಽಪಾಗ್ ​ ಹ್ಯೇ॑ಷ  ಗರ್ಭೋ॒
ಯದ॒ಗ್ನಿರಗ್ನ॒  ಆ  ಯಾ॑ಹಿ  ವೀ॒ತಯ॒  ಇತಿ॒  ವಾ  ಇ॒ಮೌ  ಲೋ॒ಕೌ
ವ್ಯೈ॑ತಾ॒ಮಗ್ನ॒  ಆ  ಯಾ॑ಹಿ  ವೀ॒ತಯ॒  ಇತಿ॒  ಯದಾಹಾ॒
ಽನಯೋ᳚ರ್ಲೋ॒ಕಯೋ॒ -ರ್ವೀತ್ಯೈ॒  ಪ್ರಚ್ಯು॑ತೋ॒  ವಾ  ಏ॒ಷ
ಆ॒ಯತ॑ನಾ॒ದಗ॑ತಃ  ಪ್ರತಿ॒ಷ್ಠಾಗ್ಂ  ಸ  ಏ॒ತರ್ ​
ಹ್ಯ॑ದ್ಧ್ವ॒ರ್ಯು -ಞ್ಚ॒  ಯಜ॑ಮಾನ -ಞ್ಚ
ದ್ಧ್ಯಾಯತ್ಯೃ॒ತಗ್ಂ  ಸ॒ತ್ಯಮಿತ್ಯಾ॑ಹೇ॒ಯಂ -ವಾಁ
ಋ॒ತಮ॒ಸೌ  [ ] 28

ಸ॒ತ್ಯಮ॒ನಯೋ॑ರೇ॒ವೈನ॒ -ಮ್ಪ್ರತಿ॑  ಷ್ಠಾಪಯತಿ॒  ನಾ -
ಽಽರ್ತಿ॒ಮಾರ್ಚ್ಛ॑ತ್ಯದ್ಧ್ವ॒ರ್ಯುರ್ನ  ಯಜ॑ಮಾನೋ॒
ವರು॑ಣೋ॒  ವಾ  ಏ॒ಷ  ಯಜ॑ಮಾನಮ॒ಭ್ಯೈತಿ॒
ಯದ॒ಗ್ನಿರುಪ॑ನದ್ಧ॒  ಓಷ॑ಧಯಃ॒  ಪ್ರತಿ॑
ಗೃಹ್ಣೀತಾ॒ಗ್ನಿಮೇ॒ತ -ಮಿತ್ಯಾ॑ಹ॒  ಶಾನ್ತ್ಯೈ॒
ವ್ಯಸ್ಯ॒ನ್  ವಿಶ್ವಾ॒  ಅಮ॑ತೀ॒ರರಾ॑ತೀ॒ -ರಿತ್ಯಾ॑ಹ॒
ರಖ್ಷ॑ಸಾ॒ಮಪ॑ಹತ್ಯೈ  ನಿ॒ಷೀದ॑ -ನ್ನೋ॒  ಅಪ॑
ದುರ್ಮ॒ತಿಗ್ಂ  ಹ॑ನ॒ದಿತ್ಯಾ॑ಹ॒  ಪ್ರತಿ॑ಷ್ಠಿತ್ಯಾ॒
ಓಷ॑ಧಯಃ॒  ಪ್ರತಿ॑ಮೋದದ್ಧ್ವ - [ಪ್ರತಿ॑ಮೋದದ್ಧ್ವಮ್ ,
ಏ॒ನ॒ಮಿತ್ಯಾ॒ಹೌಷ॑ಧಯೋ॒ ] 29

-ಮೇನ॒ಮಿತ್ಯಾ॒ಹೌಷ॑ಧಯೋ॒  ವಾ  ಅ॒ಗ್ನೇರ್ಭಾ॑ಗ॒ಧೇಯ॒ -
ನ್ತಾಭಿ॑ರೇ॒ವೈನ॒ಗ್ಂ॒  ಸಮ॑ರ್ಧಯತಿ॒  ಪುಷ್ಪಾ॑ವತೀ -
ಸ್ಸುಪಿಪ್ಪ॒ಲಾ  ಇತ್ಯಾ॑ಹ॒  ತಸ್ಮಾ॒ದೋಷ॑ಧಯಃ॒  ಫಲ॑ -
ಙ್ಗೃಹ್ಣನ್ತ್ಯ॒  ಯಂ -ವೋಁ॒  ಗರ್ಭ॑  ಋ॒ತ್ವಿಯಃ॑
ಪ್ರ॒ತ್ನಗ್ಂ  ಸ॒ಧಸ್ಥ॒ಮಾ -ಽಸ॑ದ॒ದಿತ್ಯಾ॑ಹ॒  ಯಾಭ್ಯ॑
ಏ॒ವೈನ॑ -ಮ್ಪ್ರಚ್ಯಾ॒ವಯ॑ತಿ॒  ತಾಸ್ವೇ॒ವೈನ॒ -
ಮ್ಪ್ರತಿ॑ಷ್ಠಾಪಯತಿ॒  ದ್ವಾಭ್ಯಾ॑ಮು॒ಪಾವ॑ಹರತಿ॒
ಪ್ರತಿ॑ಷ್ಠಿತ್ಯೈ  ॥  30 ॥
(ಅ॒ಸ್ತ್ವ॒  – ನು॒ಷ್ಟು  – ಬ॑ಸಿ  – ಸಾದಯ॒ತ್ಯಾ  – ರೂ॑ಢಃ॒ -
ಪತ್ವೇತಿ॒ -ಗರ್ಭ॑ -ಮ॒ಸೌ  – ಮೋ॑ದದ್ಧ್ವಂ॒  –
ದ್ವಿಚ॑ತ್ವಾರಿಗ್ಂಶಚ್ಚ ) (ಅ . 5)

ವಾ॒ರು॒ಣೋ  ವಾ  ಅ॒ಗ್ನಿರುಪ॑ನದ್ಧೋ॒  ವಿ  ಪಾಜ॒ಸೇತಿ॒
ವಿಸ್ರಗ್ಂ॑ಸಯತಿ  ಸವಿ॒ತೃಪ್ರ॑ಸೂತ  ಏ॒ವಾಸ್ಯ॒



ವಿಷೂ॑ಚೀಂ -ವಁರುಣಮೇ॒ನಿಂ -ವಿಁಸೃ॑ಜತ್ಯ॒ಪ  ಉಪ॑
ಸೃಜ॒ತ್ಯಾಪೋ॒  ವೈ  ಶಾ॒ನ್ತಾ -ಶ್ಶಾ॒ನ್ತಾಭಿ॑ರೇ॒ವಾಸ್ಯ॒
ಶುಚಗ್ಂ॑  ಶಮಯತಿ  ತಿ॒ಸೃಭಿ॒ರುಪ॑  ಸೃಜತಿ  ತ್ರಿ॒ವೃದ್ವಾ
ಅ॒ಗ್ನಿರ್ಯಾವಾ॑ನೇ॒ವಾ -ಗ್ನಿಸ್ತಸ್ಯ॒  ಶುಚಗ್ಂ॑  ಶಮಯತಿ
ಮಿ॒ತ್ರ -ಸ್ಸ॒ಗ್ಂ॒ಸೃಜ್ಯ॑  ಪೃಥಿ॒ವೀಮಿತ್ಯಾ॑ಹ
ಮಿ॒ತ್ರೋ  ವೈ  ಶಿ॒ವೋ  ದೇ॒ವಾನಾ॒ -ನ್ತೇನೈ॒ವೈ - [ದೇ॒ವಾನಾ॒ -
ನ್ತೇನೈ॒ವ , ಏ॒ನ॒ಗ್ಂ॒  ಸಗ್ಂ  ಸೃ॑ಜತಿ॒ ] 31

-ನ॒ಗ್ಂ॒  ಸಗ್ಂ  ಸೃ॑ಜತಿ॒  ಶಾನ್ತ್ಯೈ॒  ಯದ್ಗ್ರಾ॒ಮ್ಯಾಣಾ॒
-ಮ್ಪಾತ್ರಾ॑ಣಾ -ಙ್ಕ॒ಪಾಲೈ᳚ -ಸ್ಸಗ್ಂಸೃ॒ಜೇ -
ದ್ಗ್ರಾ॒ಮ್ಯಾಣಿ॒  ಪಾತ್ರಾ॑ಣಿ  ಶು॒ಚಾ -
ಽರ್ಪ॑ಯೇದರ್ಮಕಪಾ॒ಲೈ -ಸ್ಸಗ್ಂ  ಸೃ॑ಜತ್ಯೇ॒ತಾನಿ॒  ವಾ
ಅ॑ನುಪಜೀವನೀ॒ಯಾನಿ॒  ತಾನ್ಯೇ॒ವ  ಶು॒ಚಾ -ಽರ್ಪ॑ಯತಿ॒
ಶರ್ಕ॑ರಾಭಿ॒ -ಸ್ಸಗ್ಂ  ಸೃ॑ಜತಿ॒  ಧೃತ್ಯಾ॒  ಅಥೋ॑
ಶ॒ನ್ತ್ವಾಯಾ॑  ಜಲೋ॒ಮೈ -ಸ್ಸಗ್ಂ  ಸೃ॑ಜತ್ಯೇ॒ಷಾ  ವಾ
ಅ॒ಗ್ನೇಃ  ಪ್ರಿ॒ಯಾ  ತ॒ನೂರ್ಯದ॒ಜಾ  ಪ್ರಿ॒ಯಯೈ॒ವೈನ॑ -
ನ್ತ॒ನುವಾ॒  ಸಗ್ಂ  ಸೃ॑ಜ॒ತ್ಯಥೋ॒  ತೇಜ॑ಸಾ
ಕೃಷ್ಣಾಜಿ॒ನಸ್ಯ॒  ಲೋಮ॑ಭಿ॒ -ಸ್ಸಗ್ಂ  – [ಲೋಮ॑ಭಿ॒ -ಸ್ಸಮ್ ,
ಸೃ॒ಜ॒ತಿ॒  ಯ॒ಜ್ಞೋ  ವೈ ] 32

ಸೃ॑ಜತಿ  ಯ॒ಜ್ಞೋ  ವೈ  ಕೃ॑ಷ್ಣಾಜಿ॒ನಂ -ಯಁ॒ಜ್ಞೇನೈ॒ವ
ಯ॒ಜ್ಞಗ್ಂ  ಸಗ್ಂ  ಸೃ॑ಜತಿ  ರು॒ದ್ರಾ -ಸ್ಸ॒ಭೃತ್ಯ॑
ಪೃಥಿ॒ವೀಮಿತ್ಯಾ॑ಹೈ॒ತಾ  ವಾ  ಏ॒ತ -ನ್ದೇ॒ವತಾ॒  ಅಗ್ರೇ॒
ಸಮ॑ಭರ॒ -ನ್ತಾಭಿ॑ರೇ॒ವೈನ॒ಗ್ಂ॒  ಸಮ್ಭ॑ರತಿ  ಮ॒ಖಸ್ಯ॒
ಶಿರೋ॒ -ಽಸೀತ್ಯಾ॑ಹ  ಯ॒ಜ್ಞೋ  ವೈ  ಮ॒ಖಸ್ತಸ್ಯೈ॒ತ -ಚ್ಛಿರೋ॒
ಯದು॒ಖಾ  ತಸ್ಮಾ॑ದೇ॒ವಮಾ॑ಹ  ಯ॒ಜ್ಞಸ್ಯ॑  ಪ॒ದೇ  ಸ್ಥ॒
ಇತ್ಯಾ॑ಹ  ಯ॒ಜ್ಞಸ್ಯ॒  ಹ್ಯೇ॑ತೇ  [ ] 33

ಪ॒ದೇ  ಅಥೋ॒  ಪ್ರತಿ॑ಷ್ಠಿತ್ಯೈ॒  ಪ್ರಾ -ಽನ್ಯಾಭಿ॒ -
ರ್ಯಚ್ಛ॒ತ್ಯನ್ವ॒ನ್ಯೈ -ರ್ಮ॑ನ್ತ್ರಯತೇ  ಮಿಥುನ॒ತ್ವಾಯ॒
ತ್ರ್ಯು॑ದ್ಧಿ -ಙ್ಕರೋತಿ॒  ತ್ರಯ॑  ಇ॒ಮೇ  ಲೋ॒ಕಾ  ಏ॒ಷಾಂ -
ಲೋಁ॒ಕಾನಾ॒ಮಾಪ್ತ್ಯೈ॒  ಛನ್ದೋ॑ಭಿಃ  ಕರೋತಿ  ವೀ॒ರ್ಯಂ॑ -
ವೈಁ  ಛನ್ದಾಗ್ಂ॑ಸಿ  ವೀ॒ರ್ಯೇ॑ಣೈ॒ವೈನಾ᳚ -ಙ್ಕರೋತಿ॒
ಯಜು॑ಷಾ॒  ಬಿಲ॑ -ಙ್ಕರೋತಿ॒  ವ್ಯಾವೃ॑ತ್ತ್ಯಾ॒  ಇಯ॑ತೀ -
ಙ್ಕರೋತಿ  ಪ್ರ॒ಜಾಪ॑ತಿನಾ  ಯಜ್ಞಮು॒ಖೇನ॒  ಸಮ್ಮಿ॑ತಾ -
ನ್ದ್ವಿಸ್ತ॒ನಾ -ಙ್ಕ॑ರೋತಿ॒
ಯಾವಾ॑ಪೃಥಿ॒ವ್ಯೋರ್ದೋಹಾ॑ಯ॒  ಚತು॑ಸ್ಸ್ತನಾ -ಙ್ಕರೋತಿ
ಪಶೂ॒ನಾ -ನ್ದೋಹಾ॑ಯಾ॒ಷ್ಟಾಸ್ತ॑ನಾ -ಙ್ಕರೋತಿ॒
ಛನ್ದ॑ಸಾ॒ -ನ್ದೋಹಾ॑ಯ॒  ನವಾ᳚ಶ್ರಿ -ಮಭಿ॒ಚರ॑ತಃ  ಕುರ್ಯಾ -
ತ್ತ್ರಿ॒ವೃತ॑ಮೇ॒ವ  ವಜ್ರಗ್ಂ॑  ಸ॒ಮ್ಭೃತ್ಯ॒
ಭ್ರಾತೃ॑ವ್ಯಾಯ॒  ಪ್ರಹ॑ರತಿ॒  ಸ್ತೃತ್ಯೈ॑  ಕೃ॒ತ್ವಾಯ॒



ಸಾ  ಮ॒ಹೀಮು॒ಖಾಮಿತಿ॒  ನಿ  ದ॑ಧಾತಿ  ದೇ॒ವತಾ᳚ಸ್ವೇ॒ವೈನಾ॒ -
ಮ್ಪ್ರತಿ॑ಷ್ಠಾಪಯತಿ  ॥  34 ॥
(ತೇನೈ॒ವ  – ಲೋಮ॑ಭಿ॒ -ಸ್ಸ  – ಮೇ॒ತೇ  – ಅ॑ಭಿ॒ಚರ॑ತ॒  –
ಏಕ॑ವಿಗ್ಂಶತಿಶ್ಚ ) (ಅ . 6)

ಸ॒ಪ್ತಭಿ॑ರ್ಧೂಪಯತಿ  ಸ॒ಪ್ತ  ವೈ  ಶೀ॑ರ್ ​ಷ॒ಣ್ಯಾಃ᳚
ಪ್ರಾ॒ಣಾ -ಶ್ಶಿರ॑  ಏ॒ತ -ದ್ಯ॒ಜ್ಞಸ್ಯ॒  ಯದು॒ಖಾ
ಶೀ॒ರ್॒ಷನ್ನೇ॒ವ  ಯ॒ಜ್ಞಸ್ಯ॑  ಪ್ರಾ॒ಣಾ -ನ್ದ॑ಧಾತಿ॒
ತಸ್ಮಾ᳚ -ಥ್ಸ॒ಪ್ತ  ಶೀ॒ರ್॒ಷ -ನ್ಪ್ರಾ॒ಣಾ  ಅ॑ಶ್ವಶ॒ಕೇನ॑
ಧೂಪಯತಿ  ಪ್ರಾಜಾಪ॒ತ್ಯೋ  ವಾ  ಅಶ್ವ॑ -ಸ್ಸಯೋನಿ॒ತ್ವಾಯಾ -
ದಿ॑ತಿ॒ಸ್ತ್ವೇತ್ಯಾ॑ಹೇ॒ಯಂ -ವಾಁ
ಅದಿ॑ತಿ॒ರದಿ॑ತ್ಯೈ॒ವಾದಿ॑ತ್ಯಾ -ಙ್ಖನತ್ಯ॒ಸ್ಯಾ
ಅಕ್ರೂ॑ರಙ್ಕಾರಾಯ॒  ನ  ಹಿ  ಸ್ವ -ಸ್ಸ್ವಗ್ಂ  ಹಿ॒ನಸ್ತಿ॑
ದೇ॒ವಾನಾ᳚ -ನ್ತ್ವಾ॒  ಪತ್ನೀ॒ರಿತ್ಯಾ॑ಹ  ದೇ॒ವಾನಾಂ॒ - [
ದೇ॒ವಾನಾ᳚ಮ್ , ವಾ  ಏ॒ತಾ -ಮ್ಪತ್ನ॒ಯೋ -ಽಗ್ರೇ॑ -ಽ ] 35

-​ವಾಁ  ಏ॒ತಾ -ಮ್ಪತ್ನ॒ಯೋ -ಽಗ್ರೇ॑ -ಽ -ಕುರ್ವ॒ -
ನ್ತಾಭಿ॑ರೇ॒ವೈನಾ᳚ -ನ್ದಧಾತಿ  ಧಿ॒ಷಣಾ॒ಸ್ತ್ವೇತ್ಯಾ॑ಹ
ವಿ॒ದ್ಯಾ  ವೈ  ಧಿ॒ಷಣಾ॑  ವಿ॒ದ್ಯಾಭಿ॑ -ರೇ॒ವೈನಾ॑ -
ಮ॒ಭೀನ್ಧೇ॒  ಗ್ನಾಸ್ತ್ವೇತ್ಯಾ॑ಹ॒  ಛನ್ದಾಗ್ಂ॑ಸಿ॒  ವೈ
ಗ್ನಾ  ಶ್ಛನ್ದೋ॑ಭಿ -ರೇ॒ವೈನಾಗ್॑  ಶ್ರಪಯತಿ॒
ವರೂ᳚ತ್ರಯ॒ಸ್ತ್ವೇತ್ಯಾ॑ಹ॒  ಹೋತ್ರಾ॒  ವೈ  ವರೂ᳚ತ್ರಯೋ॒
ಹೋತ್ರಾ॑ಭಿರೇ॒ವೈನಾ᳚ -ಮ್ಪಚತಿ॒  ಜನ॑ಯ॒ಸ್ತ್ವೇತ್ಯಾ॑ಹ
ದೇ॒ವಾನಾಂ॒ -ವೈಁ  ಪತ್ನೀ॒ - [ಪತ್ನೀಃ᳚ , ಜನ॑ಯ॒ಸ್ತಾಭಿ॑ -] 36

-ರ್ಜನ॑ಯ॒ಸ್ತಾಭಿ॑ -ರೇ॒ವೈನಾ᳚ -ಮ್ಪಚತಿ  ಷ॒ಡ್ಭಿಃ  ಪ॑ಚತಿ॒
ಷಡ್ವಾ  ಋ॒ತವ॑  ಋ॒ತುಭಿ॑ರೇ॒ವೈನಾ᳚ -ಮ್ಪಚತಿ॒  ದ್ವಿಃ
ಪಚ॒ನ್ತ್ವಿತ್ಯಾ॑ಹ॒  ತಸ್ಮಾ॒ -ದ್ದ್ವಿ -ಸ್ಸಂ॑ ​
ವಁಥ್ಸ॒ರಸ್ಯ॑  ಸ॒ಸ್ಯ -ಮ್ಪ॑ಚ್ಯತೇ  ವಾರು॒ಣ್ಯು॑ಖಾ -
ಽಭೀದ್ಧಾ॑  ಮೈ॒ತ್ರಿಯೋಪೈ॑ತಿ॒  ಶಾನ್ತ್ಯೈ॑
ದೇ॒ವಸ್ತ್ವಾ॑  ಸವಿ॒ತೋ -ದ್ವ॑ಪ॒ತ್ವಿತ್ಯಾ॑ಹ
ಸವಿ॒ತೃಪ್ರ॑ಸೂತ  ಏ॒ವೈನಾ॒ -ಮ್ಬ್ರಹ್ಮ॑ಣಾ
ದೇ॒ವತಾ॑ಭಿ॒ರು -ದ್ವ॑ಪ॒ತ್ಯಪ॑ದ್ಯಮಾನಾ  ಪೃಥಿ॒ವ್ಯಾಶಾ॒
ದಿಶ॒  ಆ  ಪೃ॒ಣೇ - [ಆ  ಪೃ॒ಣ , ಇತ್ಯಾ॑ಹ॒ ] 37

-ತ್ಯಾ॑ಹ॒  ತಸ್ಮಾ॑ದ॒ಗ್ನಿ -ಸ್ಸರ್ವಾ॒  ದಿಶೋ -ಽನು॒
ವಿಭಾ॒ತ್ಯುತ್ತಿ॑ಷ್ಠ  ಬೃಹ॒ತೀ  ಭ॑ವೋ॒ರ್ಧ್ವಾ  ತಿ॑ಷ್ಠ
ಧ್ರು॒ವಾ  ತ್ವಮಿತ್ಯಾ॑ಹ॒  ಪ್ರತಿ॑ಷ್ಠಿತ್ಯಾ  ಅಸು॒ರ್ಯ॑ -
ಮ್ಪಾತ್ರ॒ಮನಾ᳚ಚ್ಛೃಣ್ಣ॒ಮಾ -ಚ್ಛೃ॑ಣತ್ತಿ  ದೇವ॒ತ್ರಾ -
ಽಕ॑ರಜಖ್ಷೀ॒ರೇಣಾ -ಽಽಚ್ಛೃ॑ಣತ್ತಿ  ಪರ॒ಮಂ -ವಾಁ  ಏ॒ತ -
ತ್ಪಯೋ॒  ಯದ॑ಜಖ್ಷೀ॒ರ -ಮ್ಪ॑ರ॒ಮೇಣೈ॒ವೈನಾ॒ -ಮ್ಪಯ॒ಸಾ -



ಽಽಚ್ಛೃ॑ಣತ್ತಿ॒  ಯಜು॑ಷಾ॒  ವ್ಯಾವೃ॑ತ್ತ್ಯೈ॒
ಛನ್ದೋ॑ಭಿ॒ರಾ  ಚ್ಛೃ॑ಣತ್ತಿ॒  ಛನ್ದೋ॑ಭಿ॒ರ್ವಾ  ಏ॒ಷಾ
ಕ್ರಿ॑ಯತೇ॒  ಛನ್ದೋ॑ಭಿರೇ॒ವ  ಛನ್ದಾ॒ಗ್॒ಸ್ಯಾ
ಚ್ಛೃ॑ಣತ್ತಿ  ॥  38 ॥
(ಆ॒ಹ॒  ದೇ॒ವಾನಾಂ॒  – ​ವೈಁ  ಪತ್ನೀಃ᳚  – ಪೃಣೈ॒  – ಷಾ  – ಷಟ್
ಚ॑ ) (ಅ . 7)

ಏಕ॑ವಿಗ್ಂಶತ್ಯಾ॒  ಮಾಷೈಃ᳚  ಪುರುಷಶೀ॒ರ್॒ಷ -
ಮಚ್ಛೈ᳚ತ್ಯಮೇ॒ದ್ಧ್ಯಾ  ವೈ  ಮಾಷಾ॑  ಅಮೇ॒ದ್ಧ್ಯ -
ಮ್ಪು॑ರುಷಶೀ॒ರ್॒ಷ -ಮ॑ಮೇ॒ದ್ಧ್ಯೈರೇ॒ವಾ -ಸ್ಯಾ॑ -
ಮೇ॒ದ್ಧ್ಯ -ನ್ನಿ॑ರವ॒ದಾಯ॒  ಮೇದ್ಧ್ಯ॑ -ಙ್ಕೃ॒ತ್ವಾ
ಽಽಹ॑ರ॒ತ್ಯೇಕ॑ವಿಗ್ಂಶತಿ -ರ್ಭವನ್ತ್ಯೇಕವಿ॒ಗ್ಂ॒ಶೋ  ವೈ
ಪುರು॑ಷಃ॒  ಪುರು॑ಷ॒ಸ್ಯಾ -ಽಽಪ್ತ್ಯೈ॒  ವ್ಯೃ॑ದ್ಧಂ॒ -ವಾಁ
ಏ॒ತ -ತ್ಪ್ರಾ॒ಣೈರ॑ಮೇ॒ದ್ಧ್ಯಂ -ಯಁ -
ತ್ಪು॑ರುಷಶೀ॒ರ್॒ಷಗ್ಂ  ಸ॑ಪ್ತ॒ಧಾ  ವಿತೃ॑ಣ್ಣಾಂ -
ವಁಲ್ಮೀಕವ॒ಪಾ -ಮ್ಪ್ರತಿ॒  ನಿ  ದ॑ಧಾತಿ  ಸ॒ಪ್ತ  ವೈ  ಶೀ॑ರ್ ​
ಷ॒ಣ್ಯಾಃ᳚  ಪ್ರಾ॒ಣಾಃ  ಪ್ರಾ॒ಣೈರೇ॒ವೈನ॒ -ಥ್ಸಮ॑ರ್ಧಯತಿ
ಮೇದ್ಧ್ಯ॒ತ್ವಾಯ॒  ಯಾವ॑ನ್ತೋ॒  [ಯಾವ॑ನ್ತಃ , ವೈ
ಮೃ॒ತ್ಯುಬ॑ನ್ಧವ॒ -] 39

ವೈ  ಮೃ॒ತ್ಯುಬ॑ನ್ಧವ॒ -ಸ್ತೇಷಾಂ᳚ -ಯಁ॒ಮ  ಆಧಿ॑ಪತ್ಯ॒ -
ಮ್ಪರೀ॑ಯಾಯ  ಯಮಗಾ॒ಥಾಭಿಃ॒  ಪರಿ॑ಗಾಯತಿ  ಯ॒ಮಾದೇ॒ವೈನ॑ -
ದ್ವೃಙ್ಕ್ತೇ  ತಿ॒ಸೃಭಿಃ॒  ಪರಿ॑ಗಾಯತಿ॒  ತ್ರಯ॑  ಇ॒ಮೇ
ಲೋ॒ಕಾ  ಏ॒ಭ್ಯ  ಏ॒ವೈನ॑ಲ್ಲೋ॒ಕೇಭ್ಯೋ॑  ವೃಙ್ಕ್ತೇ॒
ತಸ್ಮಾ॒ -ದ್ಗಾಯ॑ತೇ॒  ನ  ದೇಯ॒ -ಙ್ಗಾಥಾ॒  ಹಿ  ತ -
ದ್ವೃ॒ಙ್ಕ್ತೇ᳚  ಽಗ್ನಿಭ್ಯಃ॑  ಪ॒ಶೂನಾ  ಲ॑ಭತೇ॒  ಕಾಮಾ॒  ವಾ
ಅ॒ಗ್ನಯಃ॒  ಕಾಮಾ॑ನೇ॒ವಾವ॑  ರುನ್ಧೇ॒  ಯ -ತ್ಪ॒ಶೂ -ನ್ನಾ -
ಽಽಲಭೇ॒ತಾ -ಽನ॑ವರುದ್ಧಾ  ಅಸ್ಯ  [ ] 40

ಪ॒ಶವ॑ -ಸ್ಸ್ಯು॒ರ್ಯ -ತ್ಪರ್ಯ॑ಗ್ನಿಕೃತಾನು -ಥ್ಸೃ॒ಜೇ -
ದ್ಯ॑ಜ್ಞವೇಶ॒ಸ -ಙ್ಕು॑ರ್ಯಾ॒ -ದ್ಯ -
ಥ್ಸಗ್ಗ್॑ಸ್ಥಾ॒ಪಯೇ᳚ -ದ್ಯಾ॒ತಯಾ॑ಮಾನಿ  ಶೀ॒ರ್॒ಷಾಣಿ॑
ಸ್ಯು॒ರ್ಯ -ತ್ಪ॒ಶೂನಾ॒ಲಭ॑ತೇ॒  ತೇನೈ॒ವ  ಪ॒ಶೂನವ॑
ರುನ್ಧೇ॒  ಯ -ತ್ಪರ್ಯ॑ಗ್ನಿಕೃತಾನು -ಥ್ಸೃ॒ಜತಿ॑  ಶೀ॒ರ್ ​
ಷ್ಣಾ -ಮಯಾ॑ತಯಾಮತ್ವಾಯ  ಪ್ರಾಜಾಪ॒ತ್ಯೇನ॒  ಸಗ್ಗ್ ​
ಸ್ಥಾ॑ಪಯತಿ  ಯ॒ಜ್ಞೋ  ವೈ  ಪ್ರ॒ಜಾಪ॑ತಿರ್ಯ॒ಜ್ಞ  ಏ॒ವ
ಯ॒ಜ್ಞ -ಮ್ಪ್ರತಿ॑ಷ್ಠಾಪಯತಿ  ಪ್ರ॒ಜಾಪ॑ತಿಃ  ಪ್ರ॒ಜಾ
ಅ॑ಸೃಜತ॒  ಸ  ರಿ॑ರಿಚಾ॒ನೋ॑ -ಽಮನ್ಯತ॒  ಸ  ಏ॒ತಾ
ಆ॒ಪ್ರೀರ॑ಪಶ್ಯ॒ -ತ್ತಾಭಿ॒ರ್ವೈ  ಸ  ಮು॑ಖ॒ತ  [ಸ  ಮು॑ಖ॒ತಃ ,
ಆ॒ತ್ಮಾನ॒ಮಾ  ಽಪ್ರೀ॑ಣೀತ॒ ] 41



ಆ॒ತ್ಮಾನ॒ಮಾ  ಽಪ್ರೀ॑ಣೀತ॒  ಯದೇ॒ತಾ  ಆ॒ಪ್ರಿಯೋ॒
ಭವ॑ನ್ತಿ  ಯ॒ಜ್ಞೋ  ವೈ  ಪ್ರ॒ಜಾಪ॑ತಿ -
ರ್ಯ॒ಜ್ಞಮೇ॒ವೈತಾಭಿ॑ರ್ಮುಖ॒ತ  ಆ  ಪ್ರೀ॑ಣಾ॒ತ್ಯ -
ಪ॑ರಿಮಿತಛನ್ದಸೋ  ಭವ॒ನ್ತ್ಯಪ॑ರಿಮಿತಃ  ಪ್ರ॒ಜಾಪ॑ತಿಃ
ಪ್ರ॒ಜಾಪ॑ತೇ॒ರಾಪ್ತ್ಯಾ॑  ಊನಾತಿರಿ॒ಕ್ತಾ  ಮಿ॑ಥು॒ನಾಃ
ಪ್ರಜಾ᳚ತ್ಯೈ  ಲೋಮ॒ಶಂ -ವೈಁ  ನಾಮೈ॒ತಚ್ಛನ್ದಃ॑
ಪ್ರ॒ಜಾಪ॑ತೇಃ  ಪ॒ಶವೋ॑  ಲೋಮ॒ಶಾಃ  ಪ॒ಶೂನೇ॒ವಾ -ಽವ॑
ರುನ್ಧೇ॒  ಸರ್ವಾ॑ಣಿ॒  ವಾ  ಏ॒ತಾ  ರೂ॒ಪಾಣಿ॒  ಸರ್ವಾ॑ಣಿ
ರೂ॒ಪಾಣ್ಯ॒ಗ್ನೌ  ಚಿತ್ಯೇ᳚  ಕ್ರಿಯನ್ತೇ॒  ತಸ್ಮಾ॑ದೇ॒ತಾ
ಅ॒ಗ್ನೇಶ್ಚಿತ್ಯ॑ಸ್ಯ  [ಅ॒ಗ್ನೇಶ್ಚಿತ್ಯ॑ಸ್ಯ ,
ಭ॒ವ॒ನ್ತ್ಯೇಕ॑ವಿಗ್ಂ  ಶತಿಗ್ಂ ] 42

ಭವ॒ನ್ತ್ಯೇಕ॑ವಿಗ್ಂ  ಶತಿಗ್ಂ  ಸಾಮಿಧೇ॒ನೀರನ್ವಾ॑ಹ॒
ರುಗ್ವಾ  ಏ॑ಕವಿ॒ಗ್ಂ॒ಶೋ  ರುಚ॑ಮೇ॒ವ  ಗ॑ಚ್ಛ॒ತ್ಯಥೋ᳚
ಪ್ರತಿ॒ಷ್ಠಾಮೇ॒ವ  ಪ್ರ॑ತಿ॒ಷ್ಠಾ  ಹ್ಯೇ॑ಕವಿ॒ಗ್ಂ॒ಶ -
ಶ್ಚತು॑ರ್ವಿಗ್ಂಶತಿ॒ಮನ್ವಾ॑ಹ॒
ಚತು॑ರ್ವಿಗ್ಂಶತಿರರ್ಧಮಾ॒ಸಾ -ಸ್ಸಂ॑ ​ವಁಥ್ಸ॒ರ -ಸ್ಸಂ॑ ​
ವಁಥ್ಸ॒ರೋ᳚ -ಽಗ್ನಿರ್ವೈ᳚ಶ್ವಾನ॒ರ -ಸ್ಸಾ॒ಖ್ಷಾದೇ॒ವ
ವೈ᳚ಶ್ವಾನ॒ರಮವ॑  ರುನ್ಧೇ॒  ಪರಾ॑ಚೀ॒ರನ್ವಾ॑ಹ॒
ಪರಾ॑ಙಿವ॒  ಹಿ  ಸು॑ವ॒ರ್ಗೋ  ಲೋ॒ಕ -ಸ್ಸಮಾ᳚ಸ್ತ್ವಾ -ಽಗ್ನ
ಋ॒ತವೋ॑  ವರ್ಧಯ॒ನ್ತ್ವಿತ್ಯಾ॑ಹ॒  ಸಮಾ॑ಭಿರೇ॒ವಾ -
ಽಗ್ನಿಂ -ವಁ॑ರ್ಧಯ - [-ಽಗ್ನಿಂ -ವಁ॑ರ್ಧಯತಿ , ಋ॒ತುಭಿ॑ -ಸ್ಸಂ ​
ವಁಥ್ಸ॒ರಂ -ವಿಁಶ್ವಾ॒ ] 43

-ತ್ಯೃ॒ತುಭಿ॑ -ಸ್ಸಂ ​ವಁಥ್ಸ॒ರಂ -ವಿಁಶ್ವಾ॒  ಆ  ಭಾ॑ಹಿ
ಪ್ರ॒ದಿಶಃ॑  ಪೃಥಿ॒ವ್ಯಾ  ಇತ್ಯಾ॑ಹ॒  ತಸ್ಮಾ॑ದ॒ಗ್ನಿ -
ಸ್ಸರ್ವಾ॒  ದಿಶೋ -ಽನು॒  ವಿಭಾ॑ತಿ॒
ಪ್ರತ್ಯೌ॑ಹತಾಮ॒ಶ್ವಿನಾ॑  ಮೃ॒ತ್ಯುಮ॑ಸ್ಮಾ॒ದಿತ್ಯಾ॑ಹ
ಮೃ॒ತ್ಯುಮೇ॒ವಾ -ಽಸ್ಮಾ॒ದಪ॑  ನುದ॒ತ್ಯುದ್ವ॒ಯ -
ನ್ತಮ॑ಸ॒ಸ್ಪರೀತ್ಯಾ॑ಹ  ಪಾ॒ಪ್ಮಾ  ವೈ  ತಮಃ॑
ಪಾ॒ಪ್ಮಾನ॑ಮೇ॒ವಾಸ್ಮಾ॒ದಪ॑  ಹ॒ನ್ತ್ಯಗ॑ನ್ಮ॒
ಜ್ಯೋತಿ॑ರುತ್ತ॒ಮ -ಮಿತ್ಯಾ॑ಹಾ॒ -ಽಸೌ  ವಾ  ಆ॑ದಿ॒ತ್ಯೋ
ಜ್ಯೋತಿ॑ರುತ್ತ॒ಮ -ಮಾ॑ದಿ॒ತ್ಯಸ್ಯೈ॒ವ  ಸಾಯು॑ಜ್ಯ -
ಙ್ಗಚ್ಛತಿ॒  ನ  ಸಂ॑ ​ವಁಥ್ಸ॒ರಸ್ತಿ॑ಷ್ಠತಿ॒  ನಾಸ್ಯ॒
ಶ್ರೀಸ್ತಿ॑ಷ್ಠತಿ॒  ಯಸ್ಯೈ॒ತಾಃ  ಕ್ರಿ॒ಯನ್ತೇ॒
ಜ್ಯೋತಿ॑ಷ್ಮತೀ -ಮುತ್ತ॒ಮಾಮನ್ವಾ॑ಹ॒
ಜ್ಯೋತಿ॑ರೇ॒ವಾಸ್ಮಾ॑  ಉ॒ಪರಿ॑ಷ್ಟಾ -ದ್ದಧಾತಿ
ಸುವ॒ರ್ಗಸ್ಯ॑  ಲೋ॒ಕಸ್ಯಾನು॑ಖ್ಯಾತ್ಯೈ  ॥  44 ॥
(ಯಾವ॑ನ್ತೋ  – ಽಸ್ಯ  – ಮುಖ॒ತ  – ಶ್ಚಿತ್ಯ॑ಸ್ಯ  – ವರ್ಧಯ  –
ತ್ಯಾದಿ॒ತ್ಯೋ᳚  – ಽಷ್ಟಾವಿಗ್ಂ॑ಶತಿಶ್ಚ ) (ಅ . 8)



ಷ॒ಡ್ಭಿರ್ದೀ᳚ಖ್ಷಯತಿ॒  ಷಡ್ವಾ  ಋ॒ತವ॑
ಋ॒ತುಭಿ॑ರೇ॒ವೈನ॑ -ನ್ದೀಖ್ಷಯತಿ  ಸ॒ಪ್ತಭಿ॑ರ್ದೀಖ್ಷಯತಿ
ಸ॒ಪ್ತ  ಛನ್ದಾಗ್ಂ॑ಸಿ॒  ಛನ್ದೋ॑ಭಿರೇ॒ವೈನ॑ -
ನ್ದೀಖ್ಷಯತಿ॒  ವಿಶ್ವೇ॑  ದೇ॒ವಸ್ಯ॑  ನೇ॒ತುರಿತ್ಯ॑ -
ನು॒ಷ್ಟುಭೋ᳚ತ್ತ॒ಮಯಾ॑  ಜುಹೋತಿ॒  ವಾಗ್ವಾ  ಅ॑ನು॒ಷ್ಟು -
ಪ್ತಸ್ಮಾ᳚ -ತ್ಪ್ರಾ॒ಣಾನಾಂ॒ -ವಾಁಗು॑ತ್ತ॒ಮೈ -
ಕ॑ಸ್ಮಾದ॒ಖ್ಷರಾ॒ದನಾ᳚ಪ್ತ -ಮ್ಪ್ರಥ॒ಮ -ಮ್ಪ॒ದ -
ನ್ತಸ್ಮಾ॒ -ದ್ಯ -ದ್ವಾ॒ಚೋ -ಽನಾ᳚ಪ್ತ॒ -ನ್ತನ್ಮ॑ನು॒ಷ್ಯಾ॑
ಉಪ॑  ಜೀವನ್ತಿ  ಪೂ॒ರ್ಣಯಾ॑  ಜುಹೋತಿ  ಪೂ॒ರ್ಣ  ಇ॑ವ॒  ಹಿ
ಪ್ರ॒ಜಾಪ॑ತಿಃ  [ಪ್ರ॒ಜಾಪ॑ತಿಃ , ಪ್ರ॒ಜಾಪ॑ತೇ॒ರಾಪತ್ಯೈ॒ ]
45

ಪ್ರ॒ಜಾಪ॑ತೇ॒ರಾಪ್ತ್ಯೈ॒  ನ್ಯೂ॑ನಯಾ  ಜುಹೋತಿ॒
ನ್ಯೂ॑ನಾ॒ದ್ಧಿ  ಪ್ರ॒ಜಾಪ॑ತಿಃ  ಪ್ರ॒ಜಾ  ಅಸೃ॑ಜತ
ಪ್ರ॒ಜಾನಾ॒ಗ್ಂ॒  ಸೃಷ್ಟ್ಯೈ॒  ಯದ॒ರ್ಚಿಷಿ॑
ಪ್ರವೃ॒ಞ್ಜ್ಯಾ -ದ್ಭೂ॒ತಮವ॑  ರುನ್ಧೀತ॒  ಯದಙ್ಗಾ॑ರೇಷು
ಭವಿ॒ಷ್ಯದಙ್ಗಾ॑ರೇಷು॒  ಪ್ರವೃ॑ಣಕ್ತಿ  ಭವಿ॒ಷ್ಯ
ದೇ॒ವಾವ॑  ರುನ್ಧೇ  ಭವಿ॒ಷ್ಯದ್ಧಿ  ಭೂಯೋ॑  ಭೂ॒ತಾ -
ದ್ದ್ವಾಭ್ಯಾ॒ -ಮ್ಪ್ರವೃ॑ಣಕ್ತಿ  ದ್ವಿ॒ಪಾ -ದ್ಯಜ॑ಮಾನಃ॒
ಪ್ರತಿ॑ಷ್ಠಿತ್ಯೈ॒  ಬ್ರಹ್ಮ॑ಣಾ॒  ವಾ  ಏ॒ಷಾ  ಯಜು॑ಷಾ॒
ಸಮ್ಭೃ॑ತಾ॒  ಯದು॒ಖಾ  ಸಾ  ಯದ್ಭಿದ್ಯೇ॒ತಾ -
ಽಽರ್ತಿ॒ಮಾರ್ಚ್ಛೇ॒ - [-ಽಽರ್ತಿ॒ಮಾರ್ಚ್ಛೇ᳚ತ್ ,
ಯಜ॑ಮಾನೋ ] 46

-ದ್ಯಜ॑ಮಾನೋ  ಹ॒ನ್ಯೇತಾ᳚ -ಽಸ್ಯ  ಯ॒ಜ್ಞೋ
ಮಿತ್ರೈ॒ತಾಮು॒ಖಾ -ನ್ತ॒ಪೇತ್ಯಾ॑ಹ॒  ಬ್ರಹ್ಮ॒  ವೈ
ಮಿ॒ತ್ರೋ  ಬ್ರಹ್ಮ॑ನ್ನೇ॒ವೈನಾ॒ -ಮ್ಪ್ರತಿ॑ಷ್ಠಾಪಯತಿ॒
ನಾ -ಽಽರ್ತಿ॒ಮಾರ್ಚ್ಛ॑ತಿ॒  ಯಜ॑ಮಾನೋ॒  ನಾಸ್ಯ॑  ಯ॒ಜ್ಞೋ
ಹ॑ನ್ಯತೇ॒  ಯದಿ॒  ಭಿದ್ಯೇ॑ತ॒  ತೈರೇ॒ವ  ಕ॒ಪಾಲೈ॒ -ಸ್ಸಗ್ಂ
ಸೃ॑ಜೇ॒ -ಥ್ಸೈವ  ತತಃ॒  ಪ್ರಾಯ॑ಶ್ಚಿತ್ತಿ॒ರ್ಯೋ
ಗ॒ತಶ್ರೀ॒ -ಸ್ಸ್ಯಾನ್ಮ॑ಥಿ॒ತ್ವಾ  ತಸ್ಯಾವ॑  ದದ್ಧ್ಯಾ -
ದ್ಭೂ॒ತೋ  ವಾ  ಏ॒ಷ  ಸ  ಸ್ವಾ - [ಏ॒ಷ  ಸ  ಸ್ವಾಮ್ ,
ದೇ॒ವತಾ॒ಮುಪೈ॑ತಿ॒ ] 47

-ನ್ದೇ॒ವತಾ॒ಮುಪೈ॑ತಿ॒  ಯೋ  ಭೂತಿ॑ಕಾಮ॒ -ಸ್ಸ್ಯಾದ್ಯ
ಉ॒ಖಾಯೈ॑  ಸ॒ಮ್ಭವೇ॒ -ಥ್ಸ  ಏ॒ವ  ತಸ್ಯ॑  ಸ್ಯಾ॒ದತೋ॒
ಹ್ಯೇ॑ಷ  ಸ॒ಮ್ಭವ॑ತ್ಯೇ॒ಷ  ವೈ  ಸ್ವ॑ಯ॒ಮ್ಭೂರ್ನಾಮ॒
ಭವ॑ತ್ಯೇ॒ವ  ಯ -ಙ್ಕಾ॒ಮಯೇ॑ತ॒  ಭ್ರಾತೃ॑ವ್ಯಮಸ್ಮೈ
ಜನಯೇಯ॒ಮಿತ್ಯ॒ -ನ್ಯತ॒ಸ್ತಸ್ಯಾ॒ -ಽಽಹೃತ್ಯಾ -ಽವ॑
ದದ್ಧ್ಯಾ -ಥ್ಸಾ॒ಖ್ಷಾದೇ॒ವಾಸ್ಮೈ॒  ಭ್ರಾತೃ॑ವ್ಯ -
ಞ್ಜನಯತ್ಯಮ್ಬ॒ರೀಷಾ॒ದನ್ನ॑  ಕಾಮ॒ಸ್ಯಾವ॑



ದದ್ಧ್ಯಾದಮ್ಬ॒ರೀಷೇ॒  ವಾ  ಅನ್ನ॑ -ಮ್ಭ್ರಿಯತೇ॒
ಸಯೋ᳚ನ್ಯೇ॒ವಾನ್ನ॒ - [ಸಯೋ᳚ನ್ಯೇ॒ವಾನ್ನ᳚ಮ್ , ಅವ॑
ರುನ್ಧೇ॒ ] 48

-ಮವ॑  ರುನ್ಧೇ॒  ಮುಞ್ಜಾ॒ನವ॑  ದಧಾ॒ತ್ಯೂರ್ಗ್ವೈ  ಮುಞ್ಜಾ॒
ಊರ್ಜ॑ಮೇ॒ವಾಸ್ಮಾ॒  ಅಪಿ॑  ದಧಾತ್ಯ॒ಗ್ನಿರ್ದೇ॒ವೇಭ್ಯೋ॒
ನಿಲಾ॑ಯತ॒  ಸ  ಕ್ರು॑ಮು॒ಕ -ಮ್ಪ್ರಾ -ಽವಿ॑ಶ -
ತ್ಕ್ರುಮು॒ಕಮವ॑  ದಧಾತಿ॒  ಯದೇ॒ವಾಸ್ಯ॒  ತತ್ರ॒
ನ್ಯ॑ಕ್ತ॒ -ನ್ತ  ದೇ॒ವಾವ॑  ರುನ್ಧ॒  ಆಜ್ಯೇ॑ನ॒  ಸಂ -
ಯೌಁ᳚ತ್ಯೇ॒ತದ್ವಾ  ಅ॒ಗ್ನೇಃ  ಪ್ರಿ॒ಯ -ನ್ಧಾಮ॒  ಯದಾಜ್ಯ॑ -
ಮ್ಪ್ರಿ॒ಯೇಣೈ॒ವೈನ॒ -ನ್ಧಾಮ್ನಾ॒  ಸಮ॑ರ್ಧಯ॒ತ್ಯಥೋ॒
ತೇಜ॑ಸಾ॒  [ತೇಜ॑ಸಾ , ವೈ  ಕ॑ಕನ್ತೀ॒ಮಾ  ದ॑ಧಾತಿ॒ ] 49

ವೈ  ಕ॑ಙ್ಕತೀ॒ಮಾ  ದ॑ಧಾತಿ॒  ಭಾ  ಏ॒ವಾವ॑  ರುನ್ಧೇ
ಶಮೀ॒ಮಯೀ॒ಮಾ  ದ॑ಧಾತಿ॒  ಶಾನ್ತ್ಯೈ॒  ಸೀದ॒  ತ್ವ -
ಮ್ಮಾ॒ತುರ॒ಸ್ಯಾ  ಉ॒ಪಸ್ಥ॒  ಇತಿ॑
ತಿ॒ಸೃಭಿ॑ರ್ಜಾ॒ತಮುಪ॑  ತಿಷ್ಠತೇ॒  ತ್ರಯ॑  ಇ॒ಮೇ  ಲೋ॒ಕಾ
ಏ॒ಷ್ವೇ॑ವ  ಲೋ॒ಕೇಷ್ವಾ॒ವಿದ॑ -ಙ್ಗಚ್ಛ॒ತ್ಯಥೋ᳚
ಪ್ರಾ॒ಣಾನೇ॒ವಾ -ಽಽತ್ಮ -ನ್ಧ॑ತ್ತೇ  ॥  50 ॥
( ಪ್ರ॒ಜಾಪ॑ತಿ –ರ್  ಋಚ್ಛೇ॒ಥ್  – ಸ್ವಾ  – ಮೇ॒ವಾನ್ನಂ॒  –
ತೇಜ॑ಸಾ॒  – ಚತು॑ಸ್ತ್ರಿಗ್ಂಶಚ್ಚ ) (ಅ . 9)

ನ  ಹ॑  ಸ್ಮ॒  ವೈ  ಪು॒ರಾ -ಽಗ್ನಿರಪ॑ರಶುವೃಕ್ಣ -ನ್ದಹತಿ॒
ತದ॑ಸ್ಮೈ  ಪ್ರಯೋ॒ಗ  ಏ॒ವರ್ ​ಷಿ॑ರಸ್ವದಯ॒ -ದ್ಯದ॑ಗ್ನೇ॒
ಯಾನಿ॒  ಕಾನಿ॒  ಚೇತಿ॑  ಸ॒ಮಿಧ॒ಮಾ  ದ॑ಧಾ॒ತ್ಯಪ॑ರಶುವೃಕ್ಣ -
ಮೇ॒ವಾಸ್ಮೈ᳚  ಸ್ವದಯತಿ॒  ಸರ್ವ॑ಮಸ್ಮೈ  ಸ್ವದತೇ॒  ಯ  ಏ॒ವಂ -
ವೇಁದೌದು॑ಮ್ಬರೀ॒ಮಾ  ದ॑ಧಾ॒ತ್ಯೂರ್ಗ್ವಾ  ಉ॑ದು॒ಮ್ಬರ॒
ಊರ್ಜ॑ಮೇ॒ವಾಸ್ಮಾ॒  ಅಪಿ॑  ದಧಾತಿ  ಪ್ರ॒ಜಾಪ॑ತಿರ॒ಗ್ನಿ -
ಮ॑ಸೃಜತ॒  ತಗ್ಂ  ಸೃ॒ಷ್ಟಗ್ಂ  ರಖ್ಷಾಗ್॑ - [ಸೃ॒ಷ್ಟಗ್ಂ
ರಖ್ಷಾಗ್ಂ॑ಸಿ , ಅ॒ಜಿ॒ಘಾ॒ಗ್ಂ॒ಸ॒ನ್ ​ಥ್ಸ  ಏ॒ತ -] 51

-ಸ್ಯಜಿಘಾಗ್ಂಸ॒ನ್ ​ಥ್ಸ  ಏ॒ತ -ದ್ರಾ᳚ಖ್ಷೋ॒ಘ್ನಮ॑ಪಶ್ಯ॒ -
ತ್ತೇನ॒  ವೈ  ಸರಖ್ಷಾ॒ಗ್॒ಸ್ಯಪಾ॑ -ಽಹತ॒  ಯ -
ದ್ರಾ᳚ಖ್ಷೋ॒ಘ್ನ -ಮ್ಭವ॑ತ್ಯ॒ಗ್ನೇರೇ॒ವ  ತೇನ॑  ಜಾ॒ತಾ -
ದ್ರಖ್ಷಾ॒ಗ್॒ಸ್ಯಪ॑  ಹ॒ನ್ತ್ಯಾಶ್ವ॑ತ್ಥೀ॒ಮಾ
ದ॑ಧಾತ್ಯಶ್ವ॒ತ್ಥೋ  ವೈ  ವನ॒ಸ್ಪತೀ॑ನಾಗ್ಂ  ಸಪತ್ನಸಾ॒ಹೋ
ವಿಜಿ॑ತ್ಯೈ॒  ವೈಕ॑ಙ್ಕತೀ॒ಮಾ  ದ॑ಧಾತಿ॒  ಭಾ  ಏ॒ವಾವ॑
ರುನ್ಧೇ  ಶಮೀ॒ಮಯೀ॒ಮಾ  ದ॑ಧಾತಿ॒  ಶಾನ್ತ್ಯೈ॒  ಸಗ್ಂಶಿ॑ತ -
ಮ್ಮೇ॒  ಬ್ರಹ್ಮೋದೇ॑ಷಾ -ಮ್ಬಾ॒ಹೂ
ಅ॑ತಿರ॒ಮಿತ್ಯು॑ತ್ತ॒ಮೇ  ಔದು॑ಮ್ಬರೀ  [ಔದು॑ಮ್ಬರೀ ,
ವಾ॒ಚ॒ಯ॒ತಿ॒  ಬ್ರಹ್ಮ॑ಣೈ॒ವ ] 52



ವಾಚಯತಿ॒  ಬ್ರಹ್ಮ॑ಣೈ॒ವ  ಖ್ಷ॒ತ್ರಗ್ಂ  ಸಗ್ಗ್ ​ ಶ್ಯ॑ತಿ
ಖ್ಷ॒ತ್ರೇಣ॒  ಬ್ರಹ್ಮ॒  ತಸ್ಮಾ᳚ -ದ್ಬ್ರಾಹ್ಮ॒ಣೋ
ರಾ॑ಜ॒ನ್ಯ॑ವಾ॒ನತ್ಯ॒ನ್ಯ -ಮ್ಬ್ರಾ᳚ಹ್ಮ॒ಣ -ನ್ತಸ್ಮಾ᳚ -
ದ್ರಾಜ॒ನ್ಯೋ᳚  ಬ್ರಾಹ್ಮ॒ಣವಾ॒ನತ್ಯ॒ನ್ಯಗ್ಂ
ರಾ॑ಜ॒ನ್ಯ॑ -ಮ್ಮೃ॒ತ್ಯುರ್ವಾ  ಏ॒ಷ
ಯದ॒ಗ್ನಿರ॒ಮೃತ॒ಗ್ಂ॒  ಹಿರ॑ಣ್ಯಗ್ಂ  ರು॒ಕ್ಮಮನ್ತ॑ರ॒ -
ಮ್ಪ್ರತಿ॑ಮುಞ್ಚತೇ॒  ಽಮೃತ॑ಮೇ॒ವ
ಮೃ॒ತ್ಯೋರ॒ನ್ತರ್ಧ॑ತ್ತ॒  ಏಕ॑ವಿಗ್ಂಶತಿನಿರ್ಬಾಧೋ
ಭವ॒ತ್ಯೇಕ॑ವಿಗ್ಂಶತಿ॒ರ್ವೈ  ದೇ॑ವಲೋ॒ಕಾ  ದ್ವಾದ॑ಶ॒
ಮಾಸಾಃ॒  ಪಞ್ಚ॒ರ್ತವ॒ಸ್ತ್ರಯ॑  ಇ॒ಮೇ  ಲೋ॒ಕಾ
ಅ॒ಸಾವಾ॑ದಿ॒ತ್ಯ  [ಅ॒ಸಾವಾ॑ದಿ॒ತ್ಯಃ , ಏ॒ಕ॒ವಿ॒ಗ್ಂ॒ಶ
ಏ॒ತಾವ॑ನ್ತೋ॒  ವೈ ] 53

ಏ॑ಕವಿ॒ಗ್ಂ॒ಶ  ಏ॒ತಾವ॑ನ್ತೋ॒  ವೈ  ದೇ॑ವಲೋ॒ಕಾಸ್ತೇಭ್ಯ॑
ಏ॒ವ  ಭ್ರಾತೃ॑ವ್ಯಮ॒ನ್ತರೇ॑ತಿ  ನಿರ್ಬಾ॒ಧೈರ್ವೈ  ದೇ॒ವಾ
ಅಸು॑ರಾ -ನ್ನಿರ್ಬಾ॒ಧೇ॑ -ಽಕುರ್ವತ॒
ತನ್ನಿ॑ರ್ಬಾ॒ಧಾನಾ᳚ -ನ್ನಿರ್ಬಾಧ॒ತ್ವ -ನ್ನಿ॑ರ್ಬಾ॒ಧೀ
ಭ॑ವತಿ॒  ಭ್ರಾತೃ॑ವ್ಯಾನೇ॒ವ  ನಿ॑ರ್ಬಾ॒ಧೇ  ಕು॑ರುತೇ
ಸಾವಿತ್ರಿ॒ಯಾ  ಪ್ರತಿ॑ಮುಞ್ಚತೇ॒  ಪ್ರಸೂ᳚ತ್ಯೈ॒
ನಕ್ತೋ॒ಷಾಸೇತ್ಯುತ್ತ॑ರಯಾ
ಽಹೋರಾ॒ತ್ರಾಭ್ಯಾ॑ಮೇ॒ವೈನ॒ -ಮುದ್ಯ॑ಚ್ಛತೇ  ದೇ॒ವಾ
ಅ॒ಗ್ನಿ -ನ್ಧಾ॑ರಯ -ನ್ದ್ರವಿಣೋ॒ದಾ  ಇತ್ಯಾ॑ಹ  ಪ್ರಾ॒ಣಾ  ವೈ
ದೇ॒ವಾ  ದ್ರ॑ವಿಣೋ॒ದಾ
ಅ॑ಹೋರಾ॒ತ್ರಾಭ್ಯಾ॑ಮೇ॒ವೈನ॑ಮು॒ದ್ಯತ್ಯ॑  [ ] 54

ಪ್ರಾ॒ಣೈರ್ದಾ॑ಧಾ॒ರಾ  ಽಽಸೀ॑ನಃ॒  ಪ್ರತಿ॑ಮುಞ್ಚತೇ॒
ತಸ್ಮಾ॒ದಾಸೀ॑ನಾಃ  ಪ್ರ॒ಜಾಃ  ಪ್ರಜಾ॑ಯನ್ತೇ
ಕೃಷ್ಣಾಜಿ॒ನಮುತ್ತ॑ರ॒ -ನ್ತೇಜೋ॒  ವೈ  ಹಿರ॑ಣ್ಯ॒ -
ಮ್ಬ್ರಹ್ಮ॑  ಕೃಷ್ಣಾಜಿ॒ನ -ನ್ತೇಜ॑ಸಾ  ಚೈ॒ವೈನ॒ -
ಮ್ಬ್ರಹ್ಮ॑ಣಾ  ಚೋಭ॒ಯತಃ॒  ಪರಿ॑ಗೃಹ್ಣಾತಿ॒
ಷಡು॑ದ್ಯಾಮಗ್ಂ  ಶಿ॒ಕ್ಯ॑ -ಮ್ಭವತಿ॒  ಷಡ್ವಾ  ಋ॒ತವ॑
ಋ॒ತುಭಿ॑ರೇ॒ವೈನ॒ -ಮುದ್ಯ॑ಚ್ಛತೇ॒  ಯ -
ದ್ದ್ವಾದ॑ಶೋದ್ಯಾಮಗ್ಂ  ಸಂ ​ವಁಥ್ಸ॒ರೇಣೈ॒ವ  ಮೌ॒ಞ್ಜ -
ಮ್ಭ॑ವ॒ತ್ಯೂರ್ಗ್ವೈ  ಮುಞ್ಜಾ॑  ಊ॒ರ್ಜೈವೈನ॒ಗ್ಂ॒  ಸ
ಮ॑ರ್ಧಯತಿ  ಸುಪ॒ರ್ಣೋ॑ -ಽಸಿ
ಗ॒ರುತ್ಮಾ॒ನಿತ್ಯವೇ᳚ಖ್ಷತೇ
ರೂ॒ಪಮೇ॒ವಾಸ್ಯೈ॒ತನ್ಮ॑ಹಿ॒ಮಾನಂ॒ -ವ್ಯಾಁಚ॑ಷ್ಟೇ॒
ದಿವ॑ -ಙ್ಗಚ್ಛ॒  ಸುವಃ॑  ಪ॒ತೇತ್ಯಾ॑ಹ  ಸುವ॒ರ್ಗಮೇ॒ವೈನಂ॑ -
ಲೋಁ॒ಕ -ಙ್ಗ॑ಮಯತಿ  ॥  55 ॥
(ರಖ್ಷಾ॒ಗ್॒ಸ್ಯೌ  – ದು॑ಬಂರಿ  – ಆದಿ॒ತ್ಯ  –
ಉ॒ದ್ಯತ್ಯ॒  – ಸಂ  – ಚತು॑ರ್ವಿಗ್ಂಶತಿಶ್ಚ ) (ಅ . 10)



ಸಮಿ॑ದ್ಧೋ  ಅ॒ಞ್ಜನ್  ಕೃದ॑ರ -ಮ್ಮತೀ॒ನಾ -ಙ್ಘೃ॒ತಮ॑ಗ್ನೇ॒
ಮಧು॑ಮ॒ -ತ್ಪಿನ್ವ॑ಮಾನಃ  ।  ವಾ॒ಜೀ  ವಹ॑ನ್  ವಾ॒ಜಿನ॑ -
ಞ್ಜಾತವೇದೋ  ದೇ॒ವಾನಾಂ᳚ -ವಁಖ್ಷಿ  ಪ್ರಿ॒ಯಮಾ  ಸ॒ಧಸ್ಥ᳚ಮ್
॥  ಘೃ॒ತೇನಾ॒ಞ್ಜನ್ ​ಥ್ಸ -ಮ್ಪ॒ಥೋ  ದೇ॑ವ॒ಯಾನಾ᳚ -
ನ್ಪ್ರಜಾ॒ನನ್  ವಾ॒ಜ್ಯಪ್ಯೇ॑ತು  ದೇ॒ವಾನ್  ।  ಅನು॑  ತ್ವಾ
ಸಪ್ತೇ  ಪ್ರ॒ದಿಶ॑ -ಸ್ಸಚನ್ತಾಗ್ ​ ಸ್ವ॒ಧಾಮ॒ಸ್ಮೈ
ಯಜ॑ಮಾನಾಯ  ಧೇಹಿ  ॥  ಈಡ್ಯ॒ಶ್ಚಾಸಿ॒  ವನ್ದ್ಯ॑ಶ್ಚ
ವಾಜಿನ್ನಾ॒ಶುಶ್ಚಾಸಿ॒  ಮೇದ್ಧ್ಯ॑ಶ್ಚ  ಸಪ್ತೇ  ।
ಅ॒ಗ್ನಿಷ್ಟ್ವಾ॑  [ಅ॒ಗ್ನಿಷ್ಟ್ವಾ᳚ , ದೇ॒ವೈರ್ವಸು॑ಭಿ -
ಸ್ಸ॒ಜೋಷಾಃ᳚ ] 56

ದೇ॒ವೈರ್ವಸು॑ಭಿ -ಸ್ಸ॒ಜೋಷಾಃ᳚  ಪ್ರೀ॒ತಂ -ವಁಹ್ನಿಂ॑ -
ವಁಹತು  ಜಾ॒ತವೇ॑ದಾಃ  ॥  ಸ್ತೀ॒ರ್ಣ -ಮ್ಬ॒ರ್॒ಹಿ -
ಸ್ಸು॒ಷ್ಟರೀ॑ಮಾ  ಜುಷಾ॒ಣೋರು  ಪೃ॒ಥು  ಪ್ರಥ॑ಮಾನ -
ಮ್ಪೃಥಿ॒ವ್ಯಾಮ್  ।  ದೇ॒ವೇಭಿ॑ರ್ಯು॒ಕ್ತಮದಿ॑ತಿ -
ಸ್ಸ॒ಜೋಷಾ᳚ -ಸ್ಸ್ಯೋ॒ನ -ಙ್ಕೃ॑ಣ್ವಾ॒ನಾ  ಸು॑ವಿ॒ತೇ
ದ॑ಧಾತು  ॥  ಏ॒ತಾ  ಉ॑  ವ -ಸ್ಸು॒ಭಗಾ॑  ವಿ॒ಶ್ವರೂ॑ಪಾ॒
ವಿಪಖ್ಷೋ॑ಭಿ॒ -ಶ್ಶ್ರಯ॑ಮಾಣಾ॒  ಉದಾತೈಃ᳚  ।  ಋ॒ಷ್ವಾ -
ಸ್ಸ॒ತೀಃ  ಕ॒ವಷ॒ -ಶ್ಶುಮ್ಭ॑ಮಾನಾ॒  ದ್ವಾರೋ॑  ದೇ॒ವೀ -
ಸ್ಸು॑ಪ್ರಾಯ॒ಣಾ  ಭ॑ವನ್ತು  ॥  ಅ॒ನ್ತ॒ರಾ
ಮಿ॒ತ್ರಾವರು॑ಣಾ॒  ಚರ॑ನ್ತೀ॒  ಮುಖಂ॑ -ಯಁ॒ಜ್ಞಾನಾ॑ಮ॒ಭಿ
ಸಂ॑ ​ವಿಁದಾ॒ನೇ  ।  ಉ॒ಷಾಸಾ॑  ವಾಗ್ಂ  [ಉ॒ಷಾಸಾ॑  ವಾಮ್ ,
ಸು॒ಹಿ॒ರ॒ಣ್ಯೇ  ಸು॑ಶಿ॒ಲ್ಪೇ ] 57

ಸುಹಿರ॒ಣ್ಯೇ  ಸು॑ಶಿ॒ಲ್ಪೇ  ಋ॒ತಸ್ಯ॒  ಯೋನಾ॑ವಿ॒ಹ
ಸಾ॑ದಯಾಮಿ  ॥  ಪ್ರ॒ಥ॒ಮಾ  ವಾಗ್ಂ॑  ಸರ॒ಥಿನಾ॑  ಸು॒ವರ್ಣಾ॑
ದೇ॒ವೌ  ಪಶ್ಯ॑ನ್ತೌ॒  ಭುವ॑ನಾನಿ॒  ವಿಶ್ವಾ᳚  ।  ಅಪಿ॑ಪ್ರಯ॒
-ಞ್ಚೋದ॑ನಾ  ವಾ॒ -ಮ್ಮಿಮಾ॑ನಾ॒  ಹೋತಾ॑ರಾ॒  ಜ್ಯೋತಿಃ॑
ಪ್ರ॒ದಿಶಾ॑  ದಿ॒ಶನ್ತಾ᳚  ॥  ಆ॒ದಿ॒ತ್ಯೈರ್ನೋ॒  ಭಾರ॑ತೀ
ವಷ್ಟು  ಯ॒ಜ್ಞಗ್ಂ  ಸರ॑ಸ್ವತೀ  ಸ॒ಹ  ರು॒ದ್ರೈರ್ನ॑  ಆವೀತ್  ।
ಇಡೋಪ॑ಹೂತಾ॒  ವಸು॑ಭಿ -ಸ್ಸ॒ಜೋಷಾ॑  ಯ॒ಜ್ಞ -ನ್ನೋ॑
ದೇವೀರ॒ಮೃತೇ॑ಷು  ಧತ್ತ  ॥  ತ್ವಷ್ಟಾ॑  ವೀ॒ರ -ನ್ದೇ॒ವಕಾ॑ಮ -
ಞ್ಜಜಾನ॒  ತ್ವಷ್ಟು॒ರರ್ವಾ॑  ಜಾಯತ  ಆ॒ಶುರಶ್ವಃ॑  ।  58

ತ್ವಷ್ಟೇ॒ದಂ -ವಿಁಶ್ವ॒ -ಮ್ಭುವ॑ನ -ಞ್ಜಜಾನ  ಬ॒ಹೋಃ
ಕ॒ರ್ತಾರ॑ಮಿ॒ಹ  ಯ॑ಖ್ಷಿ  ಹೋತಃ  ॥  ಅಶ್ವೋ॑  ಘೃ॒ತೇನ॒
ತ್ಮನ್ಯಾ॒  ಸಮ॑ಕ್ತ॒  ಉಪ॑  ದೇ॒ವಾಗ್ಂ  ಋ॑ತು॒ಶಃ  ಪಾಥ॑  ಏತು
।  ವನ॒ಸ್ಪತಿ॑ -ರ್ದೇವಲೋ॒ಕ -ಮ್ಪ್ರ॑ಜಾ॒ನನ್ನ॒ಗ್ನಿನಾ॑
ಹ॒ವ್ಯಾ  ಸ್ವ॑ದಿ॒ತಾನಿ॑  ವಖ್ಷತ್  ॥
ಪ್ರ॒ಜಾಪ॑ತೇ॒ಸ್ತಪ॑ಸಾ  ವಾವೃಧಾ॒ನ -ಸ್ಸ॒ದ್ಯೋ  ಜಾ॒ತೋ
ದ॑ಧಿಷೇ  ಯ॒ಜ್ಞಮ॑ಗ್ನೇ  ।  ಸ್ವಾಹಾ॑ಕೃತೇನ  ಹ॒ವಿಷಾ॑



ಪುರೋಗಾ  ಯಾ॒ಹಿ  ಸಾ॒ದ್ಧ್ಯಾ  ಹ॒ವಿರ॑ದನ್ತು  ದೇ॒ವಾಃ  ॥  59 ॥
(ಅ॒ಗ್ನಿಷ್ಟ್ವಾ॑  – ವಾ॒  – ಮಶ್ವೋ॒  –
ದ್ವಿಚ॑ತ್ವಾರಿಗ್ಂಶಚ್ಚ ) (ಅ . 11)

(ಸಾ॒ವಿ॒ತ್ರಾಣಿ॒  – ವ್ಯೃ॑ದ್ಧ॒  – ಮುತ್ಕ್ರಾ॑ಮ  –
ದೇ॒ವಸ್ಯ॑  ಖನತಿ  – ಕ್ರೂ॒ರಂ  -​ವಾಁ॑ರು॒ಣಃ  – ಸ॒ಪ್ತಭಿ॒  –
ರೇಕ॑ವಿಗ್ಂಶತ್ಯಾ  – ಷ॒ಡ್ಭಿ  – ರ್ನ  ಹ॑  ಸ್ಮ॒  – ಸಮಿ॑ದ್ಧೋ
ಅ॒ಞ್ಜ  – ನ್ನೇಕಾ॑ದಶ  )

(ಸಾ॒ವಿ॒ತ್ರಾ  – ಣ್ಯುತ್ಕ್ರಾ॑ಮ  – ಕ್ರೂ॒ರಂ  -​ವಾಁ॑ರು॒ಣಃ  –
ಪ॒ಶವ॑ -ಸ್ಸ್ಯು॒  – ರ್ನ  ಹ॑  ಸ್ಮ॒  – ನವ॑ಪಞ್ಚಾ॒ಶತ್ )

(ಸಾ॒ವಿ॒ತ್ರಾಣಿ॑ , ಹ॒ವಿರ॑ದನ್ತು  ದೇ॒ವಾಃ )

॥  ಹರಿಃ॑  ಓಮ್  ॥

॥  ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -
ಮ್ಪಞ್ಚಮಕಾಣ್ಡೇ  ಪ್ರಥಮಃ  ಪ್ರಶ್ನ -ಸ್ಸಮಾಪ್ತಃ  ॥

